
5-с.

Фирибгарлик 
ҳолатларининг 
олди олинади
Эндиликда фуқаролар 
кредит ташкилотининг 
мобиль иловаси орқали 
кредит ажратиш 
бўйича ариза юбориш 
жараёнида биометрик 
идентификациядан ўтиши 
талаб этилади. Ушбу 
талабнинг ўрнатилиши 
кредит олиш бўйича ариза 
фуқаронинг шахсан ўзи 
берганини аниқлаш ва 
унинг шахсига яна бир 
бор ойдинлик киритиш 
имконини беради.

8-с.

Ўсмирларни 
ижтимоий тармоқ 
тўридан ким 
қутқаради?
Жаҳон соғлиқни сақлаш 
ташкилотининг Европа 
минтақавий бюроси 
маълумотларига кўра, ана 
шу ўғил-қизлар ўртасида 
ижтимоий тармоқларга 
қарамлик даражаси 2018 
йили 7 фоизни ташкил 
этган бўлса, 2022 йилда бу 
кўрсаткич 11 фоизга ошган.

7-с.

Баъзан кичик 
эътибордан 
кўнгиллар шод 
бўлади
Кўпчилик учун нафақа ва 
моддий ёрдамларни пластик 
картага тушириб олиш 
анча қулай. Лекин баъзан 
нақд пулга ҳам эҳтиёж 
туғилиб қолади. Айтмоқчи 
бўлганим, кам таъминланган 
ва ногиронлиги бўлган 
фуқаролардан пулларини 
нақдлаштиришда фоиз 
ушлаб қолинмаса, яхши 
бўларди. 5-10 минг сўм 
ҳам ҳарна-да, бирор 
камчилигини битириб 
олиши мумкин.

6-с.

“Тўгараклар бор, 
аммо касб-ҳунар 
ўрганишга 
шароит йўқ”
Жиноятчиликнинг асл ил-
дизи кўп ҳолларда бекор-
чиликдан келиб чиқади. Шу 
боис “маҳалла еттилиги” 
билан ҳамкорликда мавжуд 
имкониятлардан фойдалан-
ган ҳолда ишсиз аҳолини 
ишли қилишга ҳаракат 
қиляпмиз. Бироқ ёшлар 
фан тўгаракларидан бошқа 
бирор касб-ҳунар, спорт ёки 
санъат билан шуғулланиш 
шароитига эга эмас.

Ўзини ўзи банд 
қилганлар ҳисобот 
топширмайди

Агар мактаб бўлганида
ёшлар билан ишлаш осон бўларди
Ўқувчилар ҳар куни, айниқса, қиш-қировли кунларда бошқа 
ҳудуддаги мактабга қатнашга қийинчиликка дуч келади.3-с.

4-с.

Фаровон маҳалла деганда кўпчилиги-
миз аҳоли яшаши учун қулай шароит-
лар бўлишини тушунамиз. Аслида ша-
роитлар билан бирга ҳудуддаги инсон-
ларнинг иш билан таъминланганлик 
даражаси, саломатлиги ва давлат хиз-
матлари билан боғлиқ турли масалалар 
муҳим мезон саналади.

Яширмайман, 2 йил ав-
вал маҳаллада боқиман-
да кайфиятдаги инсон-
лар бўлган. Иш таклиф 
қилсак, ишни, кредит 
берсак, кредитни рад 
этишарди. Фақат давлат 
менга ёрдамлашсин, 
деган фикр ўрнашиб 
қолганди. Улар билан 
Нуронийлар кенгаши 
иш олиб борди. Ҳаракат 
қилиб, оила даромадини 
ошираётган қўни-қўш-
нилар ибрат қилиб 
кўрсатилди.

Ўзбекистон маҳаллалари уюшмаси 
масъуллари ҳамда Тошкент шаҳар 
бошқармаси раҳбарияти ўтказган 
йиғилишда 12 та туман бўлим 
бошлиқларининг жорий йил 9 ойлик 
фаолияти кўриб чиқилди. 

Йиғилишда маҳаллаларда амалга 
оширилган ишлар, хусусан, ободликни 
таъминлаш, бандлик, миграция, 
тадбиркорликни ривожлантириш, 
камбағалликни қисқартириш 
борасидаги саъй-ҳаракатлар ҳақида 
маълумот берилди. Йўл қўйилган 

Агар маҳаллада узумни қайта 
ишловчи корхона ташкил этилса, 
хонадонлар даромади ошиб, янги 
иш ўринлари яратилади. Бундан 
ташқари, узумлар кампот, шинни 
шаклда янада харидорбоп бўла-
ди. Мана шу мақсадда маҳаллий 
тадбиркор Иброҳим Имомалиевга 
қурилиш учун жой ажратилди. Йил 
охиригача қайта ишлаш корхонаси 
иш бошлашини режа қиляпмиз.

УЮШМА КУНДАЛИГИ

ТАКЛИФТАЖРИБА

Пойтахт маҳаллалари фаолияти таҳлил қилинди

“Маҳалла еттилиги”:
мувофиқлаштириш 

муваффақиятли 
бошқариляпти

Маҳаллада 
бирорта 
камбағал 
оила 
қолмади

Ўзбекистон 
маҳаллалари 
уюшмаси Тошкент 
шаҳар бошқармаси 
фаолияти 
танқидий таҳлил 
этилди.

камчиликлар таҳлил қилиниб, галдаги 
вазифалар белгилаб олинди.

Аҳолини “Рақамли маҳалла” 
платформасига киритиш, улар 
ҳақидаги маълумотларни доимий 
равишда шакллантириб бориш, 
маҳалла балансидаги пул 
маблағларини тўғри ва самарали 
тақсимлаш, “еттилик”нинг ўзаро 
ҳамкорлигини мустаҳкамлаш бўйича 
тушунтиришлар берилди.

Давоми 2-саҳифада.

Шу талабдан келиб чиқиб, бандликни 
таъминлаш, тиббий хизматлар сифати-
ни ошириш, жиноятчилик ва ҳуқуқбу-
зарликларнинг олдини олиш, ёшлар му-
аммосига ечим топиш каби вазифалар 
ижроси бўйича иш олиб боряпмиз.

Давоми 2-саҳифада.

2-саҳифада.2-саҳифада. 8-саҳифада.8-саҳифада.

Давоми 2-саҳифада.

“Мени давлат боқиши керак”, 
деган фикрда яшаш — уят...

Аввало, аёлни
тинглайдиган инсон керак



Янги қонун билан
Жиноят ҳамда
Маъмурий жавобгарлик 
тўғрисидаги кодексларга 
ЎЗГАРТИРИШ ВА 
ҚЎШИМЧАЛАР киритилди.

Президент
ШАВКАТ МИРЗИЁЕВ 
Москва шаҳрида ташкил 
этилган МДҲ саммитида 
иштирок этди. 

МДҲ бош котиби 
ўринбосари, Ўзбекистон 
дипломати ИЛҲОМ 
НЕЪМАТОВ Россия 
Федерациясининг 
“Дружба” (“Дўстлик”) 
ордени билан 
тақдирланди. 

Икромжон ИСАҚОВ,
Тўрақўрғон туманидаги
“Хўжанд” маҳалласи раиси.

Президентимиз раислигида шу 
йил 11 сентябрь куни камбағал-
ликни қисқартириш ишларини 
кейинги сифат босқичига олиб 
чиқиш масалалари муҳокамасига 
бағишлаб ўтказилган видеоселек-
тор йиғилишида ушбу йўналишда 
мутасаддилар олдига аниқ вазифа-
лар қўйилди.

Мутахассислар фикрича, 
камбағаллик даражаси пасайган 
сари уни камайтириш мураккабла-
шиб бораркан. Шунинг учун янги 
ёндашувлар жорий этилмоқда. 
Қувонарлиси, сўнгги хатловда 
маҳалламизда бирорта камбағал 
оила аниқланмади. Бунга эришиш 
осон бўлмади. Аввало, камбағал-
ликни камайтиришнинг энг муҳим 
йўлларидан бўлмиш — тадбиркор-
ликни қўллаб-қувватлашга эътибор 
қаратдик. Ҳозир ҳудудда 48 та тад-

Юсуфжон МИЛТИҚБОЕВ,
Гулистон туманидаги
“Ахиллик” маҳалласи раиси. 

Аҳоли бандлигини таъминлашда “Сай
хунобод тажрибаси”ни оммалаштириш, 
янада юқори босқичга кўтаришга эътибор 
қаратяпмиз. Шу тажриба асосида томорқа-

Камолиддин КАРИМОВ,
Олот туманидаги “Каттабаён” 
маҳалласи раиси.

Кўпчилик бер-бер дегани 
билан давлат бир марта беради, 
икки марта беради, борингки, 
учинчи маротаба ҳам беради. 
Лекин “мени давлат боқар экан”, 
деган фикр шаклланиб қоли-
ши уят. Маҳалламизда шу йўна-
лишда олиб борилган тарғибот 
тадбирлари натижасида имко-
ниятдан оқилона фойдаланиб, 
ташаббус кўрсатаётган фуқаро-
лар сони ошиб бормоқда. Жум-
ладан, аҳоли даромадларини 
оширишда томорқа кесимида 
ихчам иссиқхоналар ташкил 
этиш яхши самара беряпти. Ҳар 
бир хонадонда шундай иссиқхо-

Норин туманида “Беш ташаб
бус олимпиадаси” доирасида 
ташкил этилган турнирнинг туман 
босқичида маҳалла ёшлари ўзаро 
беллашди. Якуний натижаларга 
кўра, 1-ўринни Фурқат номидаги 
маҳалла аъзолари қўлга киритди 
ва улар вилоятда туман шарафини 
ҳимоя қилишади. Кейинги ўрин-
ларни мос равишда “Шўрариқ” 
ҳамда “Қоратери” маҳаллалари 
вакиллари эгаллашди.

Тақдирлаш маросимида 
Ўзбекистон маҳаллалари уюшма-
си вилоят бошқармаси бошлиғи 
Илҳомжон Икрамов ҳамда Ёшлар 
ишлари агентлиги вилоят бошқар-
маси бошлиғи Бахтиёр Мирзатов 
ғолиб бўлган жамоаларга ҳамкор 
ташкилотларнинг диплом ва эсда-
лик совғаларини топширди.

Мусобақанинг Қумқўрғон 
тумани босқичида 61 та маҳалла 
жамоалари қатнашди. 17-30 ёш 
тоифасидаги жамоалар баҳси 
муросасиз руҳда кечди, вилоят 
йўлланмаси учун ёшлар ўз маҳо-
ратини намойиш этди. Якунда 
“Жалойир” маҳалласи ёшлари 
биринчи, “Хўжақишлоқ” маҳалласи 
иккинчи, “Навбаҳор” маҳалласи 
учинчи ўринни кўлга киритди. 
Эндиликда жалойирлик ёшлар 
вилоят босқичида туман номидан 
майдонга чиқади.

биркорлик субъекти фаолият олиб 
бормоқда. Улар камида 5 та, кўпи 
билан 60 тагача иш ўрни яратган.

Баҳодир Алишеров савдо ва 
хизмат кўрсатиш йўналишида 
35 нафар ишчига 2,5 миллион 
сўмдан иш ҳақи беради. Нозимжон 
Раҳмонов эшик-дераза, Ботиржон 
Турсунов дарвоза ишлаб чиқа-
ришни йўлга қўйган. Ҳар бири 20 
тадан иш ўрни яратган.

Бундан ташқари, аҳоли даро-
мадларини оширишда “Бир маҳал-
ла — бир маҳсулот” тамойили асо-
сида амалга оширилаётган ишлар 
ўз самарасини бермоқда. Маҳалла 
узумчиликка ихтисослашган бўлиб, 
тажрибамиз бутун республикада 
оммалашмоқда. 630 та хонадон-
нинг 500 дан кўпида узум парва-
ришланади. Аҳоли шунинг ортидан 
тўйлар қилиб, уйлар қурмоқда. 
Ҳар бир хонадонда 10 тоннагача 
ҳосил жамланади. Даромад 10-15 
миллион сўмдан бошланиб, тажри-
бали хонадонларда 100 миллион 

сўмни ташкил этмоқда. Одамларни 
ерга бўлган эътибори ва ўзига хос 
тажрибаси натижасида ҳосилдор-
лик ошиб бормоқда.

Комилжон Юсупов, Пўлатжон 
Маврулов, Ёқубжон Ҳидировлар 
томорқадаги узумдан йилига 50 
миллион сўмгача фойда кўрмоқда. 
Бизда, асосан, қизил узум, келин-
бармоқ каби навлар етиштирила-
ди. Ўз навбатида кўчатчилик ҳам 
йўлга қўйилган.

Пўлатжон Маврулов 10 сотихли 
томорқасида, асосан, узумчилик-

дан даромад қилади. Июнь ойидан 
эртаки узумларни сотади, кузга 
келиб энг саралари бозорга чиқа-
ди. Шунингдек, соҳага қизиққанлар 
учун узум кўчатлари тайёрлаб 
беради.

Фермер деҳқон хўжаликлари 
ва томорқа ер эгалари кенгаши 
туман бўлими билан ҳамкорлик-
да аҳоли бандлигини таъмин-
лаш йўлида кўча бўйларига ҳам 
суритоклар қурилди. Бу билан 
ишсиз фуқаролар ўзини ўзи банд 
қилмоқда. Уларга узум етиштириш 

учун имтиёзли кредит ажратил-
моқда.

Аҳоли турмуш даражасига 
монанд тарзда ҳудуд инфратузил-
маси яхшиланмоқда. Ўтган 2 йилда 
“Ташаббусли бюджет” лойиҳасида 
8 марта ғолиб чиқиб, ички йўллар 
асфальтланди. Ичимлик ва оқова 
сувдан муаммо йўқ. Ютуқларимиз 
омили — одамларнинг аҳиллиги ва 
ташаббускорлиги. Янгиликларни 
тезда жорий этамиз. Ҳар қандай 
мурожаат маҳалланинг ўзида ҳал 
этилади. Ташаббусимиз билан Ну-

ТАЖРИБА

КАМБАҒАЛЛИКДАН ФАРОВОНЛИК САРИ

ТАКЛИФ

Маҳаллада бирорта камбағал оила қолмади

“Мени давлат боқиши керак”, деган фикрда яшаш — уят...

Сир эмас, яқин-яқингача аҳоли ўртасида камбағал 
қатлам борлигини билсак-да, айта олмасдик. 
Сўнгги йилларда жамиятимизда камбағал 
оилалар борлиги нафақат тан олинди, балки уни 
қисқартиришга киришилди.

Гандбол бўйича “Ўзбе
кистон маҳаллалари 
уюшмаси кубоги”-
нинг туман (шаҳар) 
босқичлари якунланиб, 
вилоят босқичларига 
старт берилишига оз 
фурсат қолди.

Иш бўла туриб ишламаслик, имкониятдан 
фойдаланмаслик боқимандалик кайфиятини 
келтириб чиқаради. Бу иллатдан холи бўлиш 
учун ҳар бир фуқаро ўзи ва оиласининг келажаги, 
молиявий аҳволи ва фаровонлигини таъминлашда 
масъулиятни сезиши керак. 

ронийлар кенгаши ташкил этилиб, 
уларга алоҳида бино ажратганмиз. 
Барча масала кенгашда ҳал этила-
ди. Йигитали Турсунов бошчили-
гидаги оқсоқоллар оилавий низо, 
уруш-жанжалларга ечим топишади. 
Натижада аксарият масалалар 
ортиқча қоғозбозликсиз, югур-
югурларсиз маҳалланинг ўзида 
ҳал бўлмоқда. Бир неча йиллардан 
буён ечими топилмай келаётган 
муаммоларга “хонaдoнбай” ишни 
ташкил этган ҳолда ёрдам бе
риляпти.

Яширмайман, 2 йил аввал 
маҳаллада боқиманда кайфият-
даги инсонлар бўлган. Иш таклиф 
қилсак, ишни, кредит берсак, кре-
дитни рад этишарди. Фақат давлат 
менга ёрдамлашсин, деган фикр 
ўрнашиб қолганди. Улар билан Ну-
ронийлар кенгаши иш олиб борди. 
Ҳаракат қилиб, оила даромадини 
ошираётган қўни-қўшнилар ибрат 
қилиб кўрсатилди.

Агар маҳаллада узумни қайта 
ишловчи корхона ташкил этилса, 
хонадонлар даромади ошиб, янги 
иш ўринлари яратилади. Мана шу 
мақсадда маҳаллий тадбиркор 
Иброҳим Имомалиевга қурилиш 
учун жой ажратилди. Йил охири-
гача қайта ишлаш корхонаси иш 
бошлашини режа қиляпмиз.

УЮШМА КУНДАЛИГИ

Вилоят 
босқичига 
оз фурсат 
қолди...

налар ишлаб турибди. Масалан, 
Баёт қишлоғида яшовчи Тўх-
тамурод Авлиёқулов томорқа-
сидаги иссиқҳонада цитрус 
мевалар — лимон, апельсин 
ва мандарин етиштириб, кўчат 
ораларига мавсумда помидор, 
бодринг сўнгра тўқсонбости усу-
лида пиёз, саримсоқпиёз билан 
кўкатлар экиб, кўшимча даромад 
олмоқда. Йилига 30 миллион 
сўм фойда кўради.

Фаррух Йўллиев савдо ва 
хизмат кўрсатиш, чорва билан 
шуғулланади. Оилавий тадбир-
корлик ортидан ўзи, турмуш ўр-
тоғи ишли бўлган. Хонадонида 
10 бош новвос боқиб, йилига 50 
миллион сўм даромад топмоқда.

“Камбағалликни қисқарти-
риш ва аҳоли турмуш фаровон-

лигини ошириш борасидаги чо-
ра-тадбирларни янги босқичга 
олиб чиқиш тўғрисида”ги Пре-
зидент фармони асосида аҳо-
лининг барқарор бандлик ва 
юқори даромад топишига эри-
шиш, таълим олиш ва касб-ҳунар 
ўрганиш, кафолатланган давлат 
тиббий хизматидан фойдала-
ниш, яшаш шароитларини яхши-
лаш бўйича масъул ташкилотлар 
билан ҳамкорликда хатлов ўт-
каздик. Унда 9 та камбағал оила 
рўйхатга олинди.

“Камбағалликдан фаровон-
лик сари” дастурига кўра, оила-
ларнинг 5 таси туман ҳокимига, 
4 таси туман сув оқова корхо-
наси раҳбарига  бириктирилди. 
Уларга дастлабки зарур ёрдам 
кўрсатилди. Икки нафари ишга 
жойлаштирилиб, фарзандлари 
ўқув курси ва спорт тўгарагига 
жалб қилинди. Мавлуда Шаро-
повага чорвачилик йўналишида 
ўзини ўзи банд қилиши учун 20 
миллион сўм имтиёзли кредит 
берилди. Маржона Ҳусаинова-
нинг хонадонида тўқсонбости 

экинлар экилди.
Аҳоли яшаш шароитини ях-

шилашда инфратузилманинг 
аҳамияти катта. Гарчи чекка 
ҳудудда жойлашган бўлсак-да, 
2023 йилда асосий йўллар ас-
фальтланди. Туман ҳокимлиги 
янги, замонавий маҳалла биноси 
қуриб берди. Аммо ички кўчалар 
ҳолати яхши эмас. Қишда лой, 

ёзда чанг. Шу боис ички кўчалар-
ни шағаллашда амалий ёрдам 
сўраймиз. Бундан ташқари, то-
морқачиликни ривожлантириш 
учун оқова сув муаммосини ҳал 
этиш керак. “Тайқир-2” канали 
орқали экинларни суғорамиз. 
Энг қуйида жойлашганимиз учун 
канал суви бизгача етиб келма-
япти.

сидан 4 марталаб ҳосил олаётган фуқаро-
лар сони ортиб бормоқда. Масалан, Абдул-
лаким Тўраев имтиёзли кредит ҳисобига 
хонадонида 4 сотихли иссиқхона қурган. 
Йилига 4 марта ҳосил олади. Даромади 
60-70 миллион сўмни ташкил этмоқда.

Сентябрь ойида бошқа маҳалла-
дошларни ҳаракатга келтириш, ўзини 
ўзи банд қилишига эришиш мақсадида 
“маҳалла еттилиги” ташаббуси билан ама-

лий семинар ўтказдик.
Семинарда томорқадан унумли фойда-

ланиб, юқори даромад топиш мумкинлиги 
Абдуллаким Тўраев хонадони мисолида 
кўрсатилди.

Даромадли меҳнат билан шуғулла-
нишга иштиёқи бор хонадон аъзоларига 
томорқа фаолиятини самарали йўлга 
қўйиш бўйича маслаҳатлар берилди. Шу-
нингдек, сабзавот-полиз маҳсулотлари 

етиштириш, қуёнчилик, паррандачилик, 
қорамол ва қўйчиликни ривожлантириш 
имконияти тушунтирилди. Орадан ўтган 
бир ой муддат ичида томорқада ўзини 
ўзи банд қилиш истагидагилар сони 20 
нафарга етди. Маҳаллада “Сайхунобод 
тажрибаси” оммалаша бошлади. Юқори-
даги 20 нафар талабгорга иссиқхона учун 
кредит ва субсидия ажратилди.

Инфратузилма билан боғлиқ муаммо-
ларнинг бир қисми “Ташаббусли бюджет” 
лойиҳаси орқали ҳал бўлди. 2,5 км. ма-
софадаги ички йўллар асфальтланди. 117 
та симёғоч бетон устунга алмаштирилди. 
3 дона трансформатор ўрнатилди. Оқова 
сув йўқлиги учун томорқадан фойдаланув-
чилар  иккиланарди. Жорий йил бошида 
туман ҳокимлиги кўмагида оқова сув олиб 
келинди. Бундан ташқари, 3,5 км. ичимлик 
сув тармоғи тортилди, сув минораси таъ-
мирланди. Янги ташкил этилган Чаманзор 
кўчасидаги 30 та хонадон ичимлик сув 
билан таъминланмаган, кўча шағаллан-
маган. Муаммо бўйича туман ҳокимлигига 
мурожаат қилдик. Масъуллар бу масалани 
2025 йил режасига киритди.

Раиснинг “еттилик” фаолиятини муво-
фиқлаштириш ваколатини кучайтириш 
таклифини билдирмоқчиман. Бу орқали 
иш самарадорлигимиз янада ошишига 
эришамиз.

Яна бир таклифим, ҳудудга табиий газ 
тармоғи тортиш лозим. Чунки тадбиркор-
лик йўналишида инвесторлар айнан та-
биий газ йўқлиги учун фаолият бошлашга 
иккиланмоқда.

Давоми. Бошланиши 1-саҳифада.

“Маҳалла еттилиги”:
мувофиқлаштириш муваффақиятли 

бошқариляпти



ПАРАХАТ ҚАИПБЕКОВ 
Қорақалпоғистон 
Республикаси Транспорт 
вазири вазифасини 
бажарувчи этиб 
тайинланди.

ОДАМ САВДОСИ 
жиноятини мажбурлаш 
орқали содир этганлик 
учун жазо чораси 
кучайтирилади.

САЙДУЛЛА АБДУРАИМОВ 
Ўзбекистон маҳаллалари 
уюшмаси Сурхондарё 
вилояти бошқармаси 
бошлиғи лавозимига 
тайинланди.

Чангланиш жараёнини яхшилаш, 
чанг заррачаларининг гул оғизчаларига 
тушишини таъминлаш мақсадида ўсимлик 
ва унинг гуллари титраткичлар ёрдамида 
ҳаракатлантирилади.

Ушбу тадбир эрталаб, ҳавонинг нисбий 
намлиги камайгандан кейин ҳафтасига 
камида уч марта ўтказилади. Бунда 
чанг заррачаларининг сочилувчанлиги 
таъминланади.

Чунки бу турдаги қўзиқоринларни ўсти-
риш учун материалларни кўп миқдорда 
сотиб олиш талаб этилмайди. Қўзиқорин 
ўстириш учун махсус жой тайёрлаб олина-
ди. Шунингдек, танланган жойни иҳоталаб, 
ташқи муҳитдан ажратиб қўйиш лозим. 
Чунки қўзиқорин споралари ҳаво бўйлаб 
тез тарқалиб, бошқа ўсимликларни касал-
лантириши мумкин. Ҳосили сифатли ми-
целий(замбуруғларнинг вегетатив танаси)
га боғлиқ. Энг тўғри йўл —ишончли ишлаб 
чиқарувчилардан тайёр мицелий сотиб 
олиш. Чунки қўлда тайёрланган споралар 
кутилгандай сифатга эга бўлмайди.

Қўзиқорин майдонини ўғитлаш учун 
мустақил ҳолда яхши компост тайёрлаш 
ёки тахта зирапчаларидан ҳосил қилинган 
суюқлик сотиб олиш мумкин. Бундай суюқ-
лик спораларнинг қўзиқорин илдизи ҳосил 
қилишига ёрдам беради.

“Вешенка” навини боғда оддий кунда-
лар ёнида ўстириш мумкин. Лекин ертўла 

Шавкат ҚУРБОНБОЕВ,
Юнусобод туманидаги 
“Собиробод” маҳалласи
ҳоким ёрдамчиси:

— Ўзини ўзи банд қилган 
шахсларда ҳужжат айланишини 
юритиш бўйича мажбуриятлар 
мавжуд эмас. Улар ҳисобот 
топширмайди, ўз даромади ва 
тушумларини ҳужжат билан 
тасдиқлаши шарт эмас.

Буюртмачи билан эҳтимо-
лий келишмовчилик ҳолатининг 
олдини олиш мақсадида ҳужжат 
айланиш бўйича ўз вариантла-

Аброрбек ЭЪЗОЗХОНОВ,
“Мадад” ННТ ҳуқуқшуноси:

— Бу масала Меҳнат кодек-
сининг 441-моддасига асосан 
тартибга солинган. Ўриндошлик 
асосида ишловчи шахс билан ту-
зилган меҳнат шартномаси ушбу 
кодексда ва бошқа қонунларда 
назарда тутилган асослардан 
ташқари мазкур ишга ўзи учун 
асосий иш жойи бўлган ходим 
қабул қилинган тақдирда, иш 
берувчи меҳнат шартномасини 

рини ишлаб чиқишлари мум-
кин. Масалан, тилхат шакллари, 
бажарилган ишларни, кўрса-
тилган хизматларни тасдиқлаш 
шакллари тарзида. Бундай ҳо-
латда бажарувчи ва буюртмачи 
бир-бирига эътирозлар йўқлиги 
юзасидан келишиб олади.

Агар хизматларни олувчи 
— юридик шахс бўлса, у билан 
шартнома тузиш зарур. Ўзини ўзи 
банд қилган шахслар “Хўжалик 
юритувчи субъектлар фаолия-
тининг шартномавий-ҳуқуқий 
базаси тўғрисида”ги қонун асо-

сида хўжалик шартномасининг 
ўз шаклларини ишлаб чиқишла-
ри ёки буюртмачининг юридик 
хизматидан бундай шартномани 
расмийлаштиришни сўрашлари 
мумкин.

Юридик шахс бўлган буюрт-
мачидан пул олинганлигини 
депозит ҳисобварағидан банк 
кўчирмаси тасдиқлайди.

Агар хизматларга буюртмачи-
нинг корпоратив картаси орқали 
ҳақ тўланса, ўзини ўзи банд 
қилган шахс тўлов терминали 
чекини беради.

бекор қилишга ҳақли экани 
белгиланган. Ходим камида 
икки ҳафта олдин ёзма шаклда 
огоҳлантирилади ёхуд мутано-
сиб миқдорда пулли компенса-
ция тўланади.

Меҳнат кодексининг 
161-моддаси ушбу кодексда ва 
бошқа қонунларда белгиланган 
ўзга сабабларга кўра, меҳнат 
шартномасини иш берувчининг 

ташаббуси билан бекор қилишни 
тартибга солади.

Меҳнат кодексининг 164-мод-
дасига асосан, агар жамоа кели-
шувида ёки жамоа шартномасида 
меҳнат шартномасини иш берув-
чининг ташаббусига кўра бекор 
қилиш учун касаба уюшмаси 
қўмитасининг олдиндан розили-
гини олиш назарда тутилган бўлса, 
албатта, розилик олиниши керак.

Ишдан бўшатишда касаба уюшмасининг 
розилиги олинадими?

Ўзини ўзи банд қилганлар
ҳисобот топширмайди

МЕНДА САВОЛ БОР...СЎРАГАН ЭДИНГИЗ...

Собиржон НАБИЖОНОВ. 
Андижон тумани:

— Ходимларни ишдан бўшатишда 
ҳар доим касаба уюшмаси 
розилиги олиниши белгиланган. 
Бу тартиб ўриндошлик 
асосида ишлайдиганларга ҳам 
қўлланадими? Масалан, хусусий 
секторда ўриндошлик асосида 
ишлайдиган ишчини вазифасидан 
бўшатишда касаба уюшмаси 
розилиги олинадими?

Нодиржон КАМОЛИДДИНОВ. 
Тошкент шаҳри:

— Ўзини ўзи банд қилган шахс 
сифатида рўйхатдан ўтганман. 
Мижозлар билан ҳисоб-китобда 
ҳужжат айланишини ва хизмат 
кўрсатилганлигини қандай 
тасдиқлайман? Бу борада 
бизга мажбурият ва вазифа 
юкланганми?

Ўсимлик ҳосили шаклланишини 
яхшилаш мақсадида, унинг ўсиши ва 
ҳосили пайдо бўлишини тезлаштирувчи 
махсус мослама — полистимулин, томатон, 
том, бутон каби воситалар қўлланади. 
Улар билан битта гулга фақат бир марта 
ишлов бериш талаб қилинади.

ёки иссиқхоналардан фойдаланиш мақ-
садга мувофиқ. Бундай жойларда ёғочдан 
ясалган мосламалардан фойдаланмаган 
маъқул. Чунки улар юқори намлик ва спо-
ралар таъсирида тез ишдан чиқади.

Уй шароитида сифатли қўзиқорин 
етиштириш учун хоналарни ҳарорат ўз-
гаришини бошқарадиган қилиб жиҳозлаш 
керак. Бунинг учун шамоллатиш тизими, 
хона намлантиргичлари ва иситгичлардан 
фойдаланиш лозим.

Компост сифатида нафақат тахта зи-
рапчалари, балки сифатли похолдан фой-
даланиш мумкин. Унда моғор ёки чириш 
аломати бўлмаслиги талаб этилади. Хона-
даги махсус металл тахламларда субстрат 
идишларини сақлаш мақсадга мувофиқ. 
“Вешенка” нави учун субстратларни полиэ-
тилен қопда ҳам қўйиш мумкин.

Шунингдек, ҳосилни сақлаш ва қайта 
ишлаш учун жой ажратиш керак. Қўзиқо-
ринларни етиштиришнинг энг осон усу-
ли – идишда ўстириш. Лекин бу усулда 
фақатгина “опята” навини ўстириш мумкин. 
Агар сизни қўзиқорин нави қизиқтирмаса, 
қўрқмасдан идишда ўстиришингиз мумкин.

Рустам НИЗОМОВ,
Сабзавотчилик, картошкачилик ва

полиз экинлари илмий-тадқиқот 
институти директори.

ТОМОРҚА МАКТАБИТАЖРИБА

Иссиқхонада помидор 
қандай чанглатилади?

Уйда сифатли 
қўзиқорин етиштиринг!“Бандликни таъминлаш 

учун бундан-да,
кўп имкониятга эгамиз”

Помидорнинг биринчи 
гуллари кўрингандан бошлаб, 
чанглатиш воситаларини 
қўллай бошлаймиз. Бехато 
мева тугиши учун қўшимча 
тадбирларни татбиқ қилиш 
фойда беради.

Илк бор ҳоким ёрдамчиси лавозими жорий этилганида,
бу ташаббусга ишончсизлик билдирганлар учраган. 
Бугун ўша инсонлар шубҳаси асоссиз экани исботини 
топмоқда. Буни йилдан-йилга мамлакатимизда 
камбағаллик даражаси камайиб бораётгани мисолида 
кўриш мумкин.

Қўзиқорин парваришлашни 
бошлашдан олдин қайси навини 
экишни танлаб олиш керак. Мута-
хассислар унинг шароитга мосла-
шувчан бўлган “шампиньон” 
ёки “вешенка” турини танлашни 
маслаҳат беришади.

Анвар ЭЛОМОНОВ,
Шўрчи туманидаги “Озод” маҳалласи 
ҳоким ёрдамчиси.

Икки йил аввал ўтказилган хат-
ловда 50 дан ортиқ оила камбағаллик 
тоифасига киритилганди. Тўғри йўл, 
аниқ мақсад орқали босқичма-босқич 
уларнинг турмуш даражаси ошиб 
борди. Биринчи навбатда ишсиз 
аҳоли бандлиги таъминланди. Ма-
салан, жорий йил бошида 92 нафар 
ишсиз рўйхатга олинган бўлса, бугун 
46 нафари ўзини ўзи банд қилди. 9 
нафарига имтиёзли кредит, 6 нафари-
га субсидия ажратилди.

Иш жараёнида уларнинг қизиқи-
ши, орзу-интилиши билан яқиндан 
танишдим, якка тартибда ишладим. 
Англадимки, агар етарли қўллов, 
эътибор бўлса, ҳар бир инсон қизиқи-
ши ортидан иш билан банд бўлиб, 
моддий манфаатдорлик кўра олади. 
“Маҳалла еттилиги” ана шу жабҳада 
боғловчи ришта, ишончли кўприк 
бўлмоқда. Аслида ҳам, ҳудуддаги 
камбағал инсонни “маҳалла еттилиги” 
жуда яхши билади. Унинг қизиқиши, 
эртанги кунга умидидан хабардор. 
Шу маънода бугун камбағалликни 
қисқартириш асосий вазифамизга 
айланган.

Жорий йилнинг 11 сентябрь куни 
давлатимиз раҳбари раислигида ўт-
казилган видеоселектор йиғилишида 
бу масала янги босқичга кўтарилиб, 
умуммиллий ҳаракатга айланди. Биз 
ҳам хатлов ўтказиб, “Камбағал оила-
лар портрети”ни ишлаб чиқдик. 10 
та камбағал оила аниқланиб, 5 таси 
Ўзбекистон маҳаллалари уюшмаси 
вилоят бошқармасига, 5 таси туман 
почта алоқа бўлимига бириктирилди. 
“Йўл харитаси”га кўра, йил охири-
гача барча хонадон вакилларининг 
бандлиги таъминланади. Бунинг учун 
тадбиркор Учқун Жўраев 58-мактаб-
нинг бўш турган биносида 30 ўринли 
тикувчилик корхонаси ташкил этди. 
Корхона ишга тушиши билан кам-
бағал оилалар вакиллари шу ерга 
ишга жойланади.

Аҳоли билан мулоқот қилиш даво-
мида билдимки, камбағалликнинг ке-
либ чиқиш сабаблари турлича бўлади. 
Лекин барча вазиятда эътибор, кўмак, 
рағбат керак. Шунинг учун уларни 
қўллаб-қувватлашда ўсиш нуқта-
миз — деҳқончиликка катта эътибор 
қаратяпмиз. 2023 йилда 21 нафар 
фуқарога 30 сотихдан ер майдони 
ажратиш орқали уларнинг бандлиги 
таъминланди.

Томорқадан самарали фойдала-

ниш ҳам оилалар даромади ошишига 
хизмат қилмоқда. Элмурод Хўжами
ёров 40 сотих томорқа ер майдонида 
600 тупга яқин павловния кўчатлари-
ни парваришламоқда.

Павловния кўплаб ноёб хусусият-
ларга эга бўлиб, ёғочи енгил ва зичли-
ги бўйича дунёда биринчи ўринда 
туради. Дарахтнинг сувга қаршилиги 
бор, шу боис, сувга солсангиз, бўкиб 
қолмайди. Тез хўл бўлиб, чириб кет-
майди. Ундан, асосан, қайиқ, мусиқа 
асбоблари ва мебель маҳсулотлари 
ясалади. Яна бир афзаллиги — жуда 
мустаҳкам, юқори ҳароратга чидамли. 
Бошқа дарахтлар 250-300 даражада 
ёнса, у 450 даража иссиқликка бар-
дош бера олади. Бугун бу дарахтлар 
сотувга тайёр бўлди.

Бандликни таъминлаш учун бун-
дан-да, кўп имкониятга эгамиз. Ма-
салан, “драйвер”имиз орқали етишти-
рилган мева-сабзавот маҳсулотлари-
ни қайта ишловчи корхона ташкил 
этилса, ҳам маҳалла саноатлашади, 
ҳам янги иш ўринлари яратилади. 
Ишчиларимиз 22 километр узоқлик-
даги Шўрчи тумани марказига қатнаш 
машаққатидан қутилади.

Бундан ташқари, мева-сабзавот 
маҳсулотларини сақлаш учун музлат-
гичлар қуриш анчайин даромадли 
бизнес. Айниқса, меваларни экс-
портга йўналтиришда етказиб бериш 
муддати келгунча сақлаш зарурати 
уларга бўлган талабни оширмоқда. 
Шу маънода олма, узум, қулупнай 
каби меваларни сақловчи музлатгич 
қурилса, деҳқонларимиз даромади 
янада ошади.



Ўзбекистон Мудофаа 
вазирлиги жамоаси 
“КЕМБРИЯ ПАТРУЛИ” 
халқаро мусобақасида 
2-ўринни эгаллади.

Британиянинг
НУФУЗЛИ ХУСУСИЙ 
МАКТАБЛАРИ билан 
ҳамкорлик йўлга 
қўйилади.

Кўприк ва сунъий 
иншоотлар бўйича
ЯГОНА ЭЛЕКТРОН ТИЗИМ 
ишга тушади.

Акмал АХТАМОВ,
Янгиер шаҳридаги “Маърифат” 
маҳалласи ёшлар етакчиси.

Моддий ёрдамга эҳтиёж сезган 
ёшларни эътибордан четда қол-
дирмайман. Йил бошида аниқлан-
ган хатловга асосан, “Аёллар 
дафтари”га кирган ёки кам таъ-
минланган оила фарзандларининг 
1 ойлик сафарбарлик чақирув ре-
зерви бадалини тўлаб бердик. Бун-
дан ташқари, ўқиш учун шартнома 

Шерзод ТОЛИБОВ,
Фарғона шаҳар юридик хизмат кўрсатиш маркази бошлиғи:

— Вазирлар Маҳкамасининг 2023 йил 18 сентябрдаги 
тегишли қарори билан тасдиқланган “Тиббиёт ва фармацев-
тика ходимларини аттестациядан ўтказиш ва уларга малака 
тоифалари бериш бўйича давлат хизматларини кўрсатиш-
нинг маъмурий регламенти”га асосан, ўз хоҳишига кўра нав
батдан ташқари аттестацияда қатнашиб, малака тоифасини 
оширган тиббиёт ва фармацевтика ходимларига оширилган 
малака тоифаси бўйича ҳақ тўланади. Навбатдан ташқари 
аттестацияда қатнашиб, аттестациядан ўта олмаганларнинг 
малака тоифаси туширилмайди.

Юқоридаги норматив-ҳуқуқий ҳужжатга кўра, сизнинг 
малака тоифангиз амал қилиш муддати мобайнида тўловлар 
амалга оширилиши зарур. Сиз ушбу норматив ҳужжатда-
ги талаб билан бухгалтерияга мурожаат этишингиз керак. 
Агарда марказлашган бухгалтерия буни инобатга олмаса, 
сиз ҳуқуқларингиз бузилгани бўйича ҳудудий адлия, меҳнат 
органлари ёки судга мурожаат қилишингиз зарур.

Шавкатжон ҲАМРОҚУЛОВ,
ҳуқушунос:

— Йўқ, мумкин эмас, аввалги йиллар учун таътилларнинг 
барча кунларини компенсация қилиб бўлмайди. Қолаверса, 
таътилларни компенсацияга алмаштириш масаласини кўриб 
чиқиш (жумладан келишиш) касаба уюшмаларининг вазифа-
си эмас. Компенсацияга алмаштириш иш берувчи ва ходим 
ўртасида ҳал этилади.

Ҳар йилги меҳнат таътилларини бериш иш берувчининг 
мажбурияти, ходимнинг ҳуқуқи, лекин бу ҳуқуқ хоҳлаган 
субъектив истак билан таътилга чиқмаслик ҳуқуқини бер-
майди. Меҳнат кодексига асосан, ходим ҳар бир йилда 
камида меҳнат таътилининг энг оз 21 календар кунидан 
иборат муддатидан ёки 1-2-гуруҳ ногирони бўлса ёхуд 18 
ёшга тўлмаган шахс бўлса, асосий узайтирилган 30 календар 
кундан иборат муддатда асл ҳолида фойдаланиши шарт.

Жорий йилда таътилни тўлиқ бериш имкони бўлмаган 
ҳолларда, ходимнинг розилиги билан таътилнинг 14 кален-
дарь кунидан ортиқ бўлган қисми кейинги иш йилига кўчи-
рилиб, шу йили ундан, албатта, фойдаланилиши лозим. Булар 
императив нормалар, яъни қатъий белгиланган талаблар 
бўлиб, бунга риоя қилиш мажбурийдир.

Шунинг учун буни ходим ва иш берувчининг келишуви, 
касаба уюшмаси розилиги билан ҳам ўзгартириш мумкин 
эмас. Ходим ҳам, иш берувчи ҳам бу талабларга зид талаб
ларни қўйиши ғайриқонуний ҳисобланади.

Камола АҲМЕДОВА,
Китоб туманидаги “Чармгар” 
маҳалласи ёшлар етакчиси.

Аҳолининг кўпчилиги 
новвойлик билан шуғулланади. 
Новвойлик қадимдан маҳалла 
одамларига мерос. Ноннинг 
ҳар хил турлари пиширилади. 
Тиришқоқ йигитлардан бири Бобур 
Очилов ота касби новвойликни 
пухта эгаллаган. Ҳозирда ушбу 
ҳунар ортидан бир кунда 600 
минг сўмгача даромад қилади. 
Маҳаллада ташкил этиладиган 
“Беш ташаббус” касблар танловида 
ҳам новвойлик бўлими очилган. 
Унда ёшлар ўз маҳоратини 
намойиш этади.

Йиғинимиздаги 30 нафардан 
зиёд кам таъминланган оила 
фарзандларининг шартнома 
пуллари тўлаб берилди. Масалан, 
Мафтуна Тоҳированинг укаси ва 
онаси ногирон, отаси норасмий 
ишда ишлайди. Даромади зўрға 
оиланинг кунлик харажатини 

Аттестациядан ўтолмаса, 
тоифа сақланмайдими?

“Таътилни пулли 
компенсацияга 
алиштирсам бўладими?”

СЎРАГАН ЭДИНГИЗ...

МЕНДА САВОЛ БОР...МАНЗАРА

Лола РУСТАМОВА, Фарғона шаҳри:

— Ёшим 29 да, поликлиникада оилавий шифокор вазифасида 
ишлайман. 1-малака тоифасига эгаман ва тоифам муддати 
2025 йил апрелгача. Сентябрь ойида олий тоифа олиш учун 
навбатдан ташқари аттестацияда қатнашгандим, лекин 
ўтолмадим. Менга сентябрь ойи учун малака тоифасига 
қўшимча тўлов тўланмади, сабаби аттестациядан 
ўтмаганим экан. Саволим шуки, ходимлар навбатдаги малака 
тоифасини муддатидан олдин олиш учун топширса-ю, лекин 
ўта олмаса, малака тоифаси сақланмайдими?

Аслиддин ДАВЛАТОВ, Сергели тумани:

— Мен жорий йилда меҳнат таътилига чиқмоқчи эмасман. 
Бошлиғимиз ҳам рози бўлди. Шу таътилни касаба уюшмаси 
билан келишиб, пулли компенсацияга алиштирсам бўладими?

қоплайди, холос. Унинг ярим 
йиллик шартнома тўлови қоплаб 
берилди. Яна бир қизимиз 
Нафиса Ҳамроеванинг оёғидаги 
нуқсони боис яхши юролмайди. 
Бюджет асосида ўқишга қабул 
қилинган. Оиаласининг шароити 
ўртача. Унинг уйига бориб ота-
онаси билан гаплашиб, қизнинг 
даволаниш харажатларига ёрдам 
бердик.

Эрта турмушнинг олдини 
олиш долзарб муаммолардан 
бўлиб қоляпти. Маҳалламиздаги 
оилалардан бири ўз қизини 18 
ёшида шаърий никоҳ билан 
узатмоқчи бўлди. Қиз, ҳатто куёв 
бўлмишни кўрмаган. Маҳалла 
биносида қизнинг онаси фаррош 
бўлиб ишларди. Аёл бизни уйига 
меҳмонга таклиф қилди. Шу 
орқали воқеадан хабар топиб, 
вазиятга ойдинлик киритдик. 
Қизнинг хотираси билан боғлиқ 
муаммо бўлгани боис ота-
она куёв чиққанда тезроқ уни 
узатиш ниятида бўлган. Шаърий 

никоҳни тўхтатиб, дарров 
далолатнома туздик. Кўчабошилар 
иштирокида куёвнинг ота-онаси, 
қариндошларини ортга қайтардик. 
Ота-она қизни парваришлашга 
қийналиб қолгани боис амакиси 
унинг барча таъминотини бўйнига 
олди.

Яна бир 10-синфда ўқиётган 
ёш қизимиз бор. Бу қиз синфдоши 
билан яқин муносабатда бўлган. 

курсларга жалб қилдик.
Маҳалламиздаги яна бир 

ўсмир қизнинг хулқи мени анча 
хавотирга солиб келарди. Кўчада 
бир ўзи саёқ юради. Уйига хабар 
бермай кетиб қолганида бир-
икки марта Миллий гвардия 
ходимлари қайтариб олиб 
келди. Ҳолат жуда қалтис. Қиз 
отасининг қарамоғида яшайди. 
Онаси вафот этган. Ўгай она билан 
чиқишмай, уйдан чиқиб кетар экан. 
Унинг вазиятини тўғри баҳолаб, 
психологга олиб бордим. Анча 
вақтгача у билан шуғуллангандан 
сўнг қизиқишларини ўргандим. 
Гўзаллик салонида ишлашни 
жуда истар экан. Маҳалламизда 
жойлашган аёллар гўзаллик 
салонига шогирдликка олишини 
илтимос қилдим. Ҳозир тарбияси 
анча яхши, шогирдлик билан бир 
вақтда, салонда ишламоқда.

Асосий муаммо, бу — маҳалла 
ҳудудида мактабнинг йўқлигидир. 
Қўшни йиғинларда мактаблар 
бор, лекин ҳар бирига қатнаб, 
ёшлардан хабар олишга 
қийналаман. Худди шундай, 
ўқувчилар ҳар куни, айниқса, 
қиш-қировли кунларда бошқа 
ҳудуддаги мактабга қатнашга 
қийинчиликка дуч келади. 
Таклифим — ёшларни бир ерда 
жамлаш учун мактаб қурилса, 
улар билан ишлашда вақтдан 
ҳам самарали фойдаланиш 
мумкин бўларди. Ўйлайманки, 
бу ўқувчиларга ҳам манфаатли 
бўларди.

Агар мактаб бўлганида
ёшлар билан ишлаш осон бўларди

Ота-оналар хавотири
пиёдалар йўлаги йўқлигида

тўловини қила олмаётган ёшларга 
маблағ ажратилди. Жумладан, 
Нодира Абдукаримованинг отаси 
нафақахўр, онаси “Аёллар дафта-
ри”га киради. Унинг ярим йиллик 
шартнома пули қоплаб берилди.

Жорий йилда хатловда 
аниқланган ишсиз ёшларнинг 
5 нафарига ёпиқ аукционда ер 
ажратдик. Қишки мавсумда ерни 
ҳайдаб, баҳорги мавсумга экин 
экишга тайёрламоқчи. Ёшлар-
га оид иш ўринлари ва мавжуд 
имтиёзли кредитлар “Маърифат” 

маҳалласи ёшлар телеграм гуруҳи-
да бериб борилади. Шунинг баро-
барида иқтидорли ёшлар билан 
манзилли ишлаймиз. Республика 
миқёсида ўтказилган мусобақада 
Нилуфар Ботирова эшкак эшиш 
бўйича фахрли 1-ўринни эгаллади.

Миграциядан қайтган 2 нафар 
ёшга кичик бизнесини ривожлан-
тириши учун имтиёзли кредит 
ажратдик. Улардан бири Россияда 
ҳам ўқиб, ҳам ишларди. Лекин 
маблағи етмагани сабаб ўқишини 
Ўзбекистонга кўчирмоқчи бўлди. 

Юртга қайтди, аммо нияти амалга 
ошмади. Ёнимга ёрдам сўраб кел-
ди. Лавашхона очиш истаги борли-
гини билдирди. Унга 10 миллион 
сўм имтиёзли кредит ажратиб, 
аҳоли гавжум жойдан овқатланиш 
шохобчаси очишига ёрдам бердик. 
Ҳозир кунига 400 минг сўмга яқин 
фойда қилади.

Жиноятга мойиллиги бор 
ёшлар билан алоҳида шуғулла-
нишга тўғри келади. Ўсмир ёши-
даги болалар телефонда ҳақора-
томуз гаплашиб, бир-бирининг 
устидан шикоят қилди. Яна бир 
бола кўчада муштлашиб, катта 
жароҳат олган. Маънавият устози 
ва психолог билан уйига бориб, 
уларга тўғри тушунча бердик. Улар 
айбларини тан олиб, узр сўради. 
Бу ҳолат бошқа такрорланмасли-
гига ваъда берди. Фикри ўзгар-
гандан кейин уни Ички ишлар 
академиясига олиб бордик. У ерда 
ватанпарварлик руҳида тарбия-
ланди.

Маҳаллада жойлашган 
3-умумтаълим мактабига бора-
диган асфальт йўлда пиёдалар 
ўтадиган йўлак йўқ. Ҳамма бола-
лар йўлнинг четидан юради. Икки 
марта автоҳалокат содир бўлди. 
Ота-оналар боласини мактабга 
жўнатмай қўйди. Болалар хавф-
сизлиги учун пиёдалар йўлакчаси 
қуриш таклифини бераман.

ҲОЛАТ

Ногиронлиги бўлса-да, ўз 
иқтидорини намоён эта-
ётган ва билим ва тажри-
басини мунтазам ошириб 
борадиган ёшлар билан 
ишлаш мени хурсанд 
қилади. Уларни ҳам мод-
дий, ҳам маънавий қўл-
лаб-қувватлашга ҳаракат 
қиламан. Ихтисослашган 
мактабда ўқиётган Ҳожи-
акбар Раҳматов ана шун-
дай серғайрат ёшлардан 
бири. У роботехника билан 
шуғулланади, турли ки-
мошди савдоларида қўлда 
ишланган турли маҳсулот-
лар билан иштирок этади. 
Ўтган йили кема ясаб, 2 
миллион сўмга сотди.

Вазифам, асосан, ёшлар бандлигини таъминлаш 
ва бўш вақтини мазмунли ташкил этишдан иборат. 
Ёшлар етакчиси лавозимига тайинланганимдан 
буён кўпроқ мактаб ўқувчилари билан ишлайман. 
Битирувчиларни касб-ҳунарга йўналтираман. Уйда 
ўтирган ёш қизларга ҳунар ўргатиб, субсидия асосида 
касаначиликка жалб қиламан. Ўғил болалар ҳам 
тиришқоқ. Олийгоҳга кириш учун турли соҳаларда 
ўқув курсларига қатнайди. Айримлари савдо-сотиқ 
билан шуғулланиб, оиласига даромад келтиради.

Ўқувчилар ҳар куни, 
айниқса, қиш-қиров-
ли кунларда бошқа 
ҳудуддаги мактабга 
қатнашга қийинчи-
ликка дуч келади. 
Таклифим — ёшлар-
ни бир ерда жамлаш 
учун мактаб қурилса, 
улар билан ишлашда 
вақтдан ҳам сама-
рали фойдаланиш 
мумкин бўларди.

Бундан уларнинг ота-онаси, 
қариндошлари — барча хабар 
топган. Қиз жуда тушкун аҳволда 
эди. Унинг ҳолатини ўрганиб, 1-2 
ой давомида ёнимда олиб юриб, 
далда бердим. Ҳунар ўрганишга 
ундаб, яхши устозга бириктирдим. 
Қизнинг онаси йигитга айблов 
даъвосини бекор қилди. Қизини 
ўқитмоқчи эканини айтган эди, 
олийгоҳга тайёрланиши учун ўқув 



Марказий банк 
маълумотига кўра, 
Ўзбекистоннинг сентябрь 
ойи якунлари бўйича 
ХАЛҚАРО ЗАХИРАЛАРИ
41 139,1 млн. долларга 
етган.

ВАРШАВА 
КОНФЕРЕНЦИЯСИда 
Ўзбекистон қийноққа 
қарши ўзининг мустаҳкам 
позициясига эга экани 
қайд этилди.

Намангандаги ЯНГИ АХСИ 
археологик ёдгорлик 
мажмуасидан 50 дан 
ортиқ нодир қўлёзма 
ва тошбосма китоблар 
топилди.

5

“ҚАЛҚОН”“ҚАЛҚОН”

Товар ўлчов 
бирликларини 
тўғри 
кўрсатинг!

Уй-жойни тез ва осон хусусийлаштириш мумкин

“Дўстона мулоқот туфайли
даромадни оширдик”

ЭШИТДИНГИЗМИ?

ҚЎЛЛАНМА СОЛИҚЧИ – КЎМАКЧИ

БИЛИБ ҚЎЙИНГ!

Фирибгарлик 
ҳолатларининг
олди
олинади
Бугунги кунда фирибгарлар 
рақамли технологиялар воситасида 
ижтимоий муҳандислик усулларини 
қўллаган ҳолда фуқароларнинг 
номига тижорат банкларининг 
мобиль иловалари орқали онлайн 
кредитлар расмийлаштириш ҳамда 
банк картасига тушган кредит 
маблағларини P2P ўтказмалари 
орқали ноқонуний ўзлаштириш 
ҳолатлари кўпайиб бормоқда. Жорий 
йилнинг ўтган даври мобайнида 
фирибгарлик йўли билан фуқаролар 
номига онлайн кредит ажратиш 
орқали 463 та ҳолатда қарийб 15 
млрд. сўм миқдорда моддий зарар 
етказилган.

Фахриддин ХОЛМАТОВ, 
Улуғнор туманидаги
“Бўстон” ва “Янгиобод”
маҳаллалари солиқ инспектори. 

Аввало, тадбиркорлик субъектлари ва 
хонадонларда бўлиб, солиқ тўловчиларни 
хатловдан ўтказдик. Тадбиркорликка 
қизиқувчи ёки тадбиркорлик фаолиятини 
энди бошлаётган, ҳуқуқий ва иқтисодий 
қийинчиликларга дуч келаётган 
тадбиркорлик субъектлари билан 
манзилли ишладик. Тадбиркорлик 
субъектларига онлайн назорат-касса 
машиналаридан мунтазам фойдаланиш, 
харид чекларини бериш, ишчи-ходимлар 
сонини яширмаслик, ҳисоботларни 
ўз вақтида топшириш, камчилик ва 

Ушбу турдаги 
фирибгарликларнинг олдини 
олиш мақсадида бир қатор 
ривожланган давлатларнинг 

тажрибаси ўрганиб чиқилди ва онлайн 
кредит ажратишда фирибгарлик 
ҳолатларининг олдини олиш учун 
Европа Иттифоқи, Австралия ва Россия 
Федерациясида 14 календар кунлик, 
АҚШда 3 календар кунлик, Канадада 
2 календар кунлик “совиш” даври 
амалиёти мавжудлиги аниқланди.

Шу муносабат билан Марказий 
банк кредит ташкилотлари томонидан 
жисмоний шахсларга онлайн кредит 
ажратиш жараёнида банк карталари 
билан боғлиқ шубҳали фрод 
операцияларининг олдини олишга 
қаратилган вақтинчалик тартибни 
жорий қилмоқда. Мазкур тартиб 2024 
йилнинг 1 ноябридан 2025 йилнинг 1 
апрелига қадар амал қилади.

Унга кўра, эндиликда фуқаролар 
кредит ташкилотининг мобиль иловаси 
орқали кредит ажратиш бўйича 
ариза юбориш жараёнида биометрик 
идентификациядан ўтиши талаб 
этилади. Ушбу талабнинг ўрнатилиши 
кредит олиш бўйича ариза фуқаронинг 
шахсан ўзи берганини аниқлаш ва 
унинг шахсига яна бир бор ойдинлик 
киритиш имконини беради.

Вақтинчалик тартибга кўра, 
кредит ташкилотлари фуқаро кредит 
олиш учун ариза юборганидан кейин 

Солиқ тўловчилар электрон 
ҳисобварақ-фактуралар 
(ЭҲФ)да маҳсулотларининг 
идентификация кодини 
(МХИК) ва ўлчов бирлигини 
кўрсатишлари шарт. Шу 
боис солиқ органлари 
тадбиркорларнинг бир турдаги 
маҳсулот учун қайси МХИК 
ва қандай ўлчов бирликлари 
кўрсатилганини мунтазам 
таҳлил қилиб бормоқда.

Аҳмад ФАЙЗИЕВ, 
Солиқ қўмитаси бўлим бошлиғи.

Мисол учун, энг кўп 
ишлатиладиган қурилиш 
маҳсулотларидан бири 
– цементни олайлик. 

Ҳозирги кунда оловга чидамли 
цементлар, қурилиш эритмалари, 
бетонлар ва шунга ўхшаш таркиблар 
– МХИК 03816001001000000 да 
(дона (қадоқ), миллиграмм, грамм, 
килограмм, центнер, тонна, минг 
тонна, миллион тонна, миллилитр, 
литр, декалитр, куб метр, бир минг 
куб метр, куб километр) каби 14 та 
ўлчов бирликлари мавжуд.

Бир солиқ тўловчи ЭҲФни 
расмийлаштиришда ўлчов бирлигида 
– миллиграммдан фойдаланган ва 
1 мг. цементни 2 миллиард сўмга 
реализация қилган. Бошқа бир солиқ 
тўловчи эса ЭҲФда ўлчов бирлигини 
минг куб метр деб кўрсатиб, 1 минг 
куб метр цементни 625 минг сўмдан 
реализация қилган.

Таҳлиллар шуни кўрсатадики, 
ўлчов ва миқдор бирликларининг 
нотўғри кўрсатилиши туфайли 
маҳсулотнинг ҳақиқий нархини 
аниқлаш ва унинг ҳаракатини 
кузатиш мушкул. Бунинг натижасида 
солиқ органлари томонидан 
саволлар ва текширишлар юзага 
келиши мумкин.

Эслатиб ўтамиз, қатъий ўлчов 
бирликлари бириктирилаётган 
қурилиш маҳсулотларининг рўйхати 
“Қурилиш ресурслари миллий 
классификатори” билан интеграция 
қилинаётганлиги ҳисобига тўлдириб 
борилмоқда. 

Жорий йилнинг 1 октябрдан 
бошлаб, ЭҲФларда қурилиш 
маҳсулотлари учун белгиланган 
МХИКларга фақат бириктирилган 
қатъий ўлчов бирликлари асосида 
расмийлаштирилиши лозим.

Эндиликда давлат уй-жой фондини 
хусусийлаштириш учун давлат ташкилотларига 
боришингиз шарт эмас. Бунинг учун
my.gov.uz портали орқали онлайн ариза 

топширсангиз бўлади.
Мазкур хизмат ёрдамида талабгорлар давлат уй-жой 

фондидаги улар томонидан эгаллаб турилган алоҳида уй 
(уйнинг бир қисми) ёки квартирани харид қилиш, имтиёз 
асосида сотиб олиш ёки мулк қилиб берилиши учун ариза 
топширишлари мумкин.

 Қулайлиги нимада? Аввало, аризани тез ва осон 
топшириш имконияти мавжуд. Вақтингиз тежалади. 
Навбат кутишга ҳожат йўқ.

Хусусийлаштириш мумкин бўлган объектлар: 
– кўп квартирали уйлардаги квартиралар; 

унинг кредит бюролари маълумотлар 
базасидаги кредит тарихини 2 
босқичда (ариза тушгандан сўнг ҳамда 
кредит маблағлари ажратилишидан 
олдин) текширишдан (скоринг) 
ўтказади. Текширув натижасида 
мижознинг салбий кредит тарихи 
ёки қарз юки кескин ошгани 
аниқланса, қисқа давр ичида бир 
нечта кредит расмийлаштирилган ва 
қарз юки кескин ошган бўлса, кредит 
ажратиш рад этилиши ёки бошқа 
суммада ажратилиши тўғрисида 
хабар берилади. Бу фирибгарлар 
алдовига учган фуқаролар номига бир 
нечта кредит ташкилотидан кредит 

маблағлари ажратилишининг олдини 
олади.

Бундан ташқари, фуқаро кредит 
ташкилоти мобиль иловасидан янги 
рўйхатдан ўтиб ёки мавжуд аккаунтга 
бошқа қурилмадан кириб, биринчи 
марта онлайн кредит олганда, мазкур 
кредит ажратилганидан бошлаб 48 
соат давомида кредит ҳисобидан 
P2P амалиётлар, жисмоний шахслар 
ҳисобварақлари ва электрон 
ҳамёнларга ўтказмалар, мобиль 
алоқа операторлари орқали телефон 
рақами ҳисобини тўлдириш, чет 
элга пул ўтказмалари ҳамда онлайн 
валюта айирбошлаш операцияларига 

чекловлар ўрнатилиши белгиланмоқда.
Мазкур чекловларни ечиш учун 

мижоз 48 соат ичида кредит ташкилоти 
томонидан юборилган “SMS” хабарда 
қайд этилган телефон рақамларига 
қўнғироқ қилиб, кредитни фирибгарлар 
таъсирисиз олганини маълум қилади. 
Кредит ташкилоти ходими мижозга 
қайта боғланиб, берилган маълумотлар 
тўғрилигини текшириб, қўшимча 
тасдиқдан ўтказади.

Юқорида қайд этилган чекловлар 
ажратилган кредит маблағларини 
фуқаро ўз ихтиёрига кўра 
нақдлаштиришига ёки товар ва 
хизматлар учун тўловларни амалга 
ошириш каби операцияларига таъсир 
кўрсатмайди ва бу операциялар ҳеч 
бир чекловларсиз амалга оширилиши 
мумкин.

Кредит маблағлари фуқаронинг 
банк картасига ўтказилгандан кейин 
пул маблағлари сарфланмаган бўлса, 
48 соат ичида кредит олишга ариза 
мижоз томонидан фирибгарлар 
таъсирида берилгани аниқланса ёки 
мижоз қўшимча тасдиқдан ўтишни 
амалга оширмаса, кредит шартномаси 
кредит ташкилоти томонидан 
бекор қилинади ва ажратилган пул 
маблағлари кредит ташкилоти ҳисобига 
қайтарилади.

Ўзбекистон Республикаси
Марказий банки.

– бир квартирали уйлар; 
– янги қурилган уйлардаги квартиралар; 
– таъмирланган ва бўш турган квартиралар; 
– ёпиқ ҳарбий шаҳарчалардаги уйлардаги 

квартиралар (айрим ҳолларда). 
Эслатиб ўтамиз, архитектура, тарихий ва 

маданий ёдгорлик бўлган квартиралар ва уйлар, 
уй-музейлар, ётоқхоналардаги хоналар, яшаш учун 
яроқсиз деб топилган ёки хизмат квартиралари 
хусусийлаштирилмайди.

Икки ва ундан ортиқ ижарачи яшайдиган 
квартиралар фақат барча яшовчиларнинг розилиги билан 
хусусийлаштирилиши мумкин.

 Хизмат нархи—базавий ҳисоблаш миқдори (БҲМ)нинг
1 баравари (375 минг сўм).

Улуғнор туманида қишлоқ хўжалиги соҳаси билан бирга, балиқчилик 
кенг ривожланган. Биргина “Бўстон” ва “Янгиобод” маҳаллаларида 90 
та балиқчилик фермер хўжалиги бор. “Маҳалла еттилиги” таркибида 
иш бошлагач, ҳудудда балиқчилик билан бирга, бошқа соҳаларни 
ривожлантиришга алоҳида эътибор қаратиб, солиқ тушумларини 
кўпайтириш йўлларини изладик.

хатоликларга йўл қўймаслик кераклигини 
тушунтириб бордик. Ёрдам сўраган 
тадбиркорларга бухгалтерия ҳисобини 
юритиш ва солиқ ҳисоботларини 
топширишга кўмаклашдик. Муҳими, 
солиқ тўловчилар билан дўстона 
мулоқотни йўлга қўйдик.

Натижада ҳар икки маҳаллада 
балиқчилик қатори, томорқачилик, 
тикувчилик, касаначилик соҳалари 
кенгайди. Битта бўш турган бинода 
ип-калава йигирув фабрикаси ишга 
туширилиб, 12 та иш ўрни яратилди. 
Ноқонуний фаолият юритаётган 
29 нафар тадбиркорлик фаолияти 
қонунийлаштирилди. Шу орқали пана-
панада даромад топаётган ва тушумлари 
ҳеч қаерда акс этмаётган яширин 

иқтисодиёт занжири 
узилиб, 96 нафар 
фуқаро расмий иш 
ўрнига эга бўлди.

Қувонарлиси, 
менга бириктирилган 
“Бўстон” ва 
“Янгиобод” 
маҳаллаларида 
ўзини ўзи банд 
қилган фуқаролар 
сони 754 нафарга, 
деҳқон хўжаликлари 
468 тага, фермер 
хўжаликлари 122 
тага, якка тартибдаги 
тадбиркорлар 51 
нафарга, масъулияти 
чекланган жамиятлар 
38 тага етди. Айни 
пайтда 1 248 та 
мол-мулк ва 1 287 та 
ер солиғи тўловчиси 
бор. Йил бошидан 
буён мавжуд 
солиқ тўловчилар 

ҳисобидан 417 млн. сўм солиқ тушуми 
ундирилди. Шундан 10 фоизи, яъни 
41 млн. 700 минг сўми маҳаллалар 
бюджетида қоляпти. Шунингдек, қўшимча 
манбаларни аниқлаш ҳисобига 120 
млн. сўм маҳаллий бюджетга қўшимча 
тушумлар туширилди.

Эътиборлиси, бугун ҳар бир солиқ 
инспектори меҳнатига яраша ҳақ 
оляпти. Фаолиятимиз маҳаллада 
даромадни ошириш, яширин иқтисодиёт 
улушини қисқартириш каби 23 та 
мезон орқали баҳоланиб, муносиб 
рағбатлантирилмоқда. Шахсан ўзим 
сентябрь ойи якуни бўйича вилоятда энг 

юқори ўринни эгалладим.
Келгусида ҳам “Солиқчи – кўмакчи” 

тамойили асосида аҳоли ўртасида 
солиқ ислоҳотларини тушунтириб, 
тадбиркорлар сонини янада оширишга, 
ўзини ўзи банд қилганларни 
кичик бизнес тоифасига ўтишга 
кўмаклашаман. Қишлоқ хўжалиги ва 
балиқ маҳсулотларини қайта ишлаш 
корхоналарини йўлга қўйиш орқали, 
аҳолини даромадли қилиш билан бирга, 
бюджет тушумини ошириш ниятидамиз. 
Бош мақсадимиз, солиқ тўловчиларни 
жазоловчи эмас, аксинча, уларнинг энг 
яқин кўмакчисига айланишдир.



Чиқиндидан қарздор 
фуқаро электр 
таъминотига тўлов 
қилишига ВАҚТИНЧАЛИК 
ЧЕКЛОВ қўйилади.

Элликқалъа туманида 
“САҲРО САДОСИ” 
II Халқаро ёшлар 
фестивали ўтказилди.

Бир йил давомида 
12 та мактабгача 
таълим ташкилотида 
бепул тарзда 
ФРАНЦУЗ ТИЛИ 
ўқитилади.

Йўловчинг ёмон бўлса...

“Тўгараклар бор, аммо
касб-ҳунар ўрганишга шароит йўқ”

ПРОФИЛАКТИКА ҲУДУДИТАҲЛИЛ

СУД ҲУКМИ

Азизбек ИБРОҲИМОВ,
Қўнғирот туманидаги
“Ханжап” маҳалласи
профилактика инспектори. 

Бир йил олдин ушбу маҳаллада иш 
бошлаганимда ҳудуд “қизил” тоифада эди. 
Асосий жиноятлар фирибгарлик билан 
боғлиқ бўлган. Шу боис ҳар бир оиланинг 
аҳволидан хабардор бўлиб, ким нима 
билан машғул эканини ўргандим. Биринчи 
навбатда, ҳуқуқбузарлик содир этиш 
ёки ундан жабр кўриш эҳтимоли юқори 
бўлган фуқароларни аниқлаб, уларнинг 
ижтимоий-маиший муаммоларини ҳал 
этиш чораларини кўрдик. Айниқса, нотинч 
оилалар, спиртли ичимликка ружу қўйган ва 
руҳий касалликка чалинган фуқароларни 
алоҳида тоифаларга ажратиб, улар билан 
манзилли ишладик.

Вояга етмаганлар ва ёшларнинг 
ҳуқуқий онгини ошириш, уларни соғлом 
турмуш тамойиллари асосида тарбиялаш 
орқали ижтимоий жиҳатдан хавфли хатти-
ҳаракатлар содир этилишининг барвақт 
олди олинмоқда. Бу борада ота-оналар ва 
маҳалла фаоллари билан “мактаб – ота-
она – маҳалла” ҳамкорлигида ишланмоқда. 
Мақсад – ўқувчиларнинг ҳар бир кунини 
мазмунли ташкил этиш орқали жиноят 
йўлига кириб кетишниниг олдини олиш. 
Ота-оналарнинг ўз фарзандларини мактабга 
боришларини таъминлаш масъулиятини 
оширишдир.

Бундан ташқари, аҳоли ўртасида 
тарғибот ишларини кучайтириб, 
жиноятчиликнинг салбий оқибатлари, 
фирибгарликнинг замонавий турлари 
ҳақида хабардор этиб, қўлланма 
материаллар тарқатдик. Фуқаролар билан 
тезкор алоқа ўрнатиш мақсадида махсус 
телеграм гуруҳ очиб, шахсий телефон 
рақамимни тарқатдим. 

Қувонарлиси, бундай тарғибот 
ишларимизда маҳалла фаоллари 
фаол иштирок этиб, ўқувчи-ёшлар ва 
уларнинг ота-оналарига қимматли 
маслаҳатларини бермоқда. Кўчабошилари 
билан ҳамкорликда ҳудудга ким келиб-
кетаётганини назорат қилиб боряпмиз. 
Яқинда ана шундай фаоллар кўмагида 
машина ўғрилигининг олди олинди. Бу 
жараёнда аҳоли гавжум жойлар ва асосий 
кириб-чиқиш йўлларига ўрнатилган 
видеокузатув қурилмалари яхши самара 
бермоқда.

Нилуфар ИСОХОНОВА, 
Тошкент шаҳар ИИББ
Ахборот хизмати бошлиғи. 

У ўзини ҳайдовчи Муроджонга Тошкент-
нинг катта бозорларидан бирида матолар 
олиб келиб, улгуржи савдо қиладиган 
“тадбиркорларданман”, деб таништирди. 

Орифжон таксига ўтирар экан, 
аввалдан ўғрилик қилиш фикри 
туғилганмиди ёки бозор айланиб 
юриб, очиқ дўконни кўрганида 
ўғриликка жазм қилдими, билиб 
бўлмайди. Лекин унинг аввал 
талончилик жинояти, кейин етти 
марта ўғрилик жинояти учун 
турли муддатларга озодликдан 
маҳрум қилинганини ҳисобга 
олсак, масала ойдинлашади.

“Ханжап” маҳалласи туман марказида жойлашган бўлиб, бу ерда уч ярим мингга яқин аҳоли истиқомат қилади. Ҳудудда кўп тармоқли марказий 
шифохона, поликлиника, техникум, математика фанига ихтисослаштирилган 34-умумтаълим мактаби бўлгани учун аҳоли доим гавжум. Шу сабаб, 
фуқаролар осойишталиги ва хавфсизлигини таъминлаш бизга икки ҳисса масъулият юклайди.

Барча саъй-ҳаракатларимиз натижасида 
маҳалла бир йил ичида “яшил” тоифага 
ўтиб, жиноятдан холи ҳудудга айланди. Бу 
жараёнда бевосита маҳалладаги хизмат 
уйимда яшаб, кечаю кундуз ишлаганим 
ўзининг ижобий натижаларини кўрсатди.

Яна бир муҳим вазифамиз – 
фуқароларни чет элда ишлашга тартибли 
ва хавфсиз жўнатиш, юртимизга 
қайтганларнинг бандлигини таъминлашга 
кўмаклашишдир. Шу боис ким қайси 
давлатга, қандай ишга кетаётганидан 
хабардор бўлиб, уларнинг рўйхатини 
шакллантириб боряпмиз. Ҳар ой хорижга 
чиққан фуқаролар билан ижтимоий 
тармоқлар орқали мулоқотда бўлиб, ишлаш 
ва яшаш шароитларини ўрганяпмиз. Жорий 
йилнинг июль, август ва сентябрь ойида 69 
нафар фуқаро қайтиб келди. Ҳозир уларнинг 
30 нафари пахта теримида фаол қатнашиб, 
яхши даромад топяпти. Қолганлари 

“маҳалла еттилиги” кўмагида ўзини ўзи банд 
қилиб, хизмат кўрсатиш, паррандачилик, 
чорвачилик соҳаларида иш бошлади.

Жиноятчиликнинг асл илдизи кўп 
ҳолларда бекорчиликдан келиб чиқади. Шу 
боис “маҳалла еттилиги” билан ҳамкорликда 
мавжуд имкониятлардан фойдаланган ҳолда 
ишсиз аҳолини ишли қилишга ҳаракат 
қиляпмиз. Бироқ ёшлар фан тўгаракларидан 
бошқа бирор касб-ҳунар, спорт ёки санъат 
билан шуғулланиш шароитига эга эмас. Агар 
маҳалланинг ўзида мини футбол, “Street 
Workout” майдонлари, касбга ўргатиш 
маркази ташкил этилса, ёшларнинг бўш 
вақти бесамар кетмасди.

Эътиборлиси, бугун одамлар илгаргидек, 
инспекторлардан қочаётгани йўқ, аксинча, 
ўзининг, маҳалласининг осойишталиги ва 
хавфсизлигини таъминлашни сўраб биринчи 
навбатда бизга мурожаат қилмоқда. Демак, 
ислоҳотлар ўз натижасини бермоқда.

Жорий йилнинг ўтган 9 ойи давомида Ички ишлар 
вазирлиги тизимига Президент Виртуал қабулхонаси 
орқали 90 мингга яқин мурожаат келиб тушган. Шундан 
88,1 фоизи қаноатлантирилган. Мурожаатларнинг асосий 
қисми мол-мулк ва пул маблағлари олди-бердиси, ички 
ишлар органларига бириктирилган 3-сектор ҳудудидаги 
ижтимоий масалалар, йўл ҳаракати хавфсизлигини 
таъминлаш, оила-турмуш масалалари, терговга қадар 
текширув, суриштирув ва тергов ҳаракатлари, жамоат 
хавфсизлигини таъминлаш, шахснинг соғлиғи ва шаънига 
қарши ҳаракатлар билан боғлиқ.

Нилуфар БЕГМАТОВА,
Ички ишлар вазирлиги ахборот хизмати бошлиғи ўринбосари.
 

Аҳоли билан очиқ мулоқот қилиш, уларнинг долзарб муаммоларини 
тезкорлик билан ҳал этиш мақсадида вазирликнинг фуқаролар 
қабулхонасида кунлик шахсий қабуллар ўтказиб келинмоқда. 
Жумладан, вазир ўринбосарлари ва соҳавий хизматлар раҳбарларининг 
кунлик шахсий қабуллари йўлга қўйилган бўлиб, такрорий мурожаат 
йўллаётган фуқаролар билан тўғридан-тўғри мулоқот ўтказилади. 9 ой 
давомида вазирликда ўтказилган шахсий қабуллар жараёнида 10 933 
нафар фуқаро қабул қилиниб, 5 210 нафарига ҳуқуқий маслаҳатлар 
берилган бўлса, 5 723 нафаридан келгусида кўриб чиқиш учун 
мурожаатлар қабул қилинган.

Мурожаатларнинг 2 011 таси ижобий ҳал қилиниб, фуқароларнинг 
қонуний ҳуқуқлари тикланган бўлса, 3 210 таси малакали ҳуқуқий 
тушунтириш бериш орқали ҳал қилинган, 55 таси қонуний асосларга 
кўра рад этилган ёки кўрмасдан қолдирилган. 447 та мурожаат ҳозирги 
кунда назоратга олинган ҳолда кўриб чиқилмоқда. Шу билан бирга, 
вазирлик ҳудудий бўлинмаларининг биринчи раҳбарлари жойлардаги 
Халқ қабулхоналари ва бошқа ҳуқуқни муҳофаза қилувчи органлар 
раҳбарлари билан ҳамкорликда сайёр қабуллар ўтказмоқда. 

Вазирлик масъул ходимлари ҳудудий ички ишлар органларида 
аҳоли муаммолари билан ишлаш борасидаги ишлар аҳволи юзасидан 
ўрганиш ва мониторинглар ўтказиб бормоқда. Хусусан, 9 ой 
давомида Қорақалпоғистон Республикаси, Тошкент шаҳар ва Тошкент, 
Қашқадарё, Бухоро, Хоразм, Навоий, Жиззах вилоятлари ички ишлар 
органларида мурожаатлар билан ишлаш аҳволи юзасидан ўрганишлар 
ўтказилиб, фуқароларни шахсий ва сайёр қабул қилиш, аҳолининг 
ҳақли эътирозларига ҳамда салбий муҳокамаларга сабаб бўлаётган 
муаммоларни бартараф этишга қаратилган ишларни самарали ташкил 
этиш бўйича амалий ёрдам кўрсатилди.

Муроджонга нима, ким бўлишидан қатъий 
назар, келишилган йўлкирани берса бўл-
ди-да! Машинага ҳам фарқи йўқ, амалдор 
ўтирадими, деҳқонми?..

Қаҳрамонимиз 2023 йил 12 август куни 
соат кундузги бирларга яқин бозорнинг 
савдо мажмуаси расталарида айланиб 
юриб, Арабжонга тегишли дўкон очиқлиги-
ни, ичида ҳеч ким йўқлигини кўриб, атроф
га зимдан разм солди. Бозорда биров би-
лан бировнинг иши йўқ. Аста эшикка тиргаб 
қўйилган – дўкон ёпиқлигини билдирувчи 
ёғочни олиб, ичкари кирди. Стол устида-
ги касса ёнида нархи 3 миллион сўмлик 
“VIVO” ва ҳар бири 2 миллион сўмлик 
икки дона “Redmi-8” телефонини чўнтагига 
солиб, Муроджонни чақирди. Унга телефон-
ларни машинага элтиб қўйишни айтганида 
Муроджон дабдурустдан: “Ака, сотиб олдин-
гизми ёки...”, оғзидаги гапи тугамай “Менга 
қара, сен ишимга аралашма, олиб бориб 
машинангга қўйиб тур, мен бироздан кейин 

бораман. Туя кўрдингми, йўқ. Қўрқма, ўзим 
жавоб бераман!”, деди жаҳл билан. 

Муроджон иккиланди, аммо 
йўловчисининг буйруқона оҳангига 
бўйсуниб, телефонларни чўнтагига солганча 
индамай кетди. Ўша пайт унинг индамай 
кетгани уч кун ўтиб қимматга тушди.

– Айбланувчини дўконларнинг бирига 
ўрнатилган видеокузатув камераси орқали 
топиш осон бўлди, – дейди Чилонзор 
тумани ИИО ФМБ ҳузуридаги Тергов 
бўлими катта терговчиси, капитан 
Сардор Махсатуллаев. – Албатта, у 
қамоқда ўтириб орттирган “тажрибаси”га 
таяниб, турли важ-карсонлар билан 
айбини тан олмасликка уринди. Бироқ 
видеотасвирларни сохталаштириб 
бўлмайди. Келтирилган асосли далиллар 
олдида айбини тан олишдан бошқа 
чораси қолмади. Бироқ Муроджоннинг 
ҳам қилмишини оқлаб бўлмайди. Молнинг 
ўғриланганини била туриб, лоқайдлик 
қилгани уни суднинг қора курсисига 
етаклади.

Жиноят ишлари бўйича Чилонзор ту-
мани суди 1999 йилда туғилган, муқаддам 
судланмаган Муроджонни Жиноят кодек-
сининг 169-моддаси 2-қисми “В” банди 
(“Ўғрилик”) билан айбли деб топди. Унинг 
қилмишига пушаймонлиги, айбига иқрор-
лиги, тергов жараёнида жиноятни тўлиқ 
фош қилишда ҳамкорлик қилгани инобатга 
олиниб, иш ҳақининг 20 фоизини давлат 
даромади ҳисобига ушлаб қолган ҳолда, 2 
йилга ахлоқ тузатиш ишларига ҳукм қилди.

1997 йилда туғилган, муқаддам бир 
неча бор судланган Орифжон эса Жиноят 
кодексининг 169-моддаси 3-қисми 
“а” банди (“Ўғрилик”) билан айбли деб 
топилиб, 5 йилга озодликдан маҳрум 
қилиш жазосига ҳукм қилинди. 

Орифжоннинг бу сафар қилмишларига 
тавба қилиб, тўғри йўлни танлаш ҳақида 
жиддий ўйлаб кўришга вақти етарли. 
Зора умрининг аксарият қисми қамоқда 
ўтаётганига ачинсаю, қатъий хулосага 
келса...

Тунда шовқин чиқарганга
чора борми?

МЕНДА САВОЛ БОР...

Ҳилола ТОШПЎЛАТОВА.
Андижон шаҳри.

– Кўп қаватли уйда яшайман. Ён қўшним кўпинча тунги соат 01:00га 
қадар баланд овозда мусиқа қўйиб, барчамизни ухлатмай безор қилади. 
Эътирозларимизни писанд қилмайди. Қонунчиликда бу каби хатти-ҳаракатлар 
учун жавобгарлик борми?

Отабек МАМАЖОНОВ, 
жиноят ишлари бўйича Андижон шаҳар судининг раиси:

— Маъмурий жавобгарлик тўғрисидаги кодекснинг 192-моддасида 
маиший шовқинга қарши кураш талабларини бузиш учун жавобгарлик 
назарда тутилган. Мазкур моддага асосан, тунги вақтда соат 23:00 дан 06:00 
гача фуқароларнинг осойишталиги ва меъёрий дам олишини бузиш, яъни 
баланд овоз билан қўшиқ айтиш, мусиқа чалиш, товуш сигналлари бериш, 
хонадонларда, турар жойларнинг йўлаклари ва эшикларида, кўчаларда 

овози баланд 
қилиб қўйилган 
телевизорлар, 
радиоприёмниклар, 
магнитофонлар 
ва овоз 
чиқарувчи бошқа 
аппаратуралардан 
фойдаланиш, турар 
жой биноларида ва 
улардан ташқарида 
жуда зарур 
бўлмагани ҳолда 
шовқин чиқарувчи 
ишлар қилиш, 
шунингдек, маиший 
шовқинга қарши 
кураш талабларини 
бузувчи бошқа 
ҳаракатларни 

содир қилганлик учун фуқароларга базавий ҳисоблаш миқдорининг учдан бир 
қисми, мансабдор шахсларга эса учдан бир қисмидан иккидан бир қисмигача 
жарима солишга сабаб бўлади.

Худди шундай ҳуқуқбузарлик маъмурий жазо чораси қўлланилганидан 
кейин бир йил давомида такрор содир этилган бўлса, фуқароларга базавий 
ҳисоблаш миқдорининг иккидан бир қисми миқдорида, мансабдор шахсларга 
эса иккидан бир қисмидан бир бараваригача жарима қўлланилади.



Беҳбудий, Қодирий, 
Чўлпон, Мунавварқори, 
Фитрат ҳақида 
“ЖАДИДЛАР. СЎНГГИ 
КУНЛАР” спектакли 
саҳналаштирилди.

РЕИМБУРСАЦИЯ ДАСТУРИ 
асосида берилган 
дориларнинг қиймати 
бюджетдан қоплаб 
берилади.

Фармацевтика 
маҳсулотларининг 
ПОСТМАРКЕТИНГ 
НАЗОРАТИ амалиётга 
жорий этилади.

Баъзан кичик эътибордан 
кўнгиллар шод бўлади

Меҳрга муҳтож қалблар

Шароитига қараб кўмак 
кўрсатилади

ИЖТИМОИЙ ҲИМОЯ ИНТИЛГАНГА ТОЛЕ ЁР

БИЛАСИЗМИ?

ЯНГИЛИК

Умиджон УМАРОВ,
Ижтимоий ҳимоя миллий агентлиги

Бухоро вилояти
бошқармаси бошлиғи.

Боғбон бўлиб иш бошлади

Ижтимоий ҳимояга муҳтож ва 
ногиронлиги бўлган шахсларга 
манзилли ёрдам кўрсатиш ҳамда 

уларни касб-ҳунарга ўқитиш, бандлигини 
таъминлашда “Инсон” ижтимоий хизматлар 
марказлари ва маҳалладаги ижтимоий 
ходимлар яқин кўмакчига айланган. 
Биргина Бухоро вилоятида “Инсон” 
ижтимоий хизматлар марказлари ёрдами 
билан 114 нафар ногиронлиги бўлган 
шахснинг бандлиги таъминланди. Хусусан, 
тўққиз ака-уканинг орасида катта бўлган 
ромитанлик Меҳриддин Бақоевда ҳам 
ногиронлик мавжуд бўлиб, 2012 йилда 
касб-ҳунар коллежини тамомлаган бўлса-
да, иш топишга анча қийналди.

Туман “Инсон” марказига қилган 
мурожаатидан сўнг, унга ногиронлиги 
бўлган шахслар учун мавжуд бўш иш 
ўринлари бўйича маълумотлар берилди. 

Меҳриддин ўзига маъқул бўлган 
йўналишга ариза қолдирди ва ҳозирда Болалар ва ўсмирлар спорт мактабида 
боғбон сифатида ишлаб келяпти.

Оиласини 
реестрдан
чиқарди

Болаликдан ногиронлиги бўлган 
Ўлмасжон Яҳёқулов жуда интилувчан, 
серҳаракат, тиниб-тинчимас йигит. Олот 

туманининг “Халифа” маҳалласида яшовчи 
Ўлмасжонга мурожаатига асосан 60 сотих ер 
берилди. Ишини осонлаштириш мақсадида 
мотокультиватор билан таъминланди. 
Электрон юритмали аравачага эга бўлди. 

Ўлмасжон ҳозирда яқинларининг кўмаги 
билан иссиқхонада биогумус етиштиришни 
йўлга қўйган бўлиб, натижада оиласи 
"Ижтимоий ҳимоя ягона реестри"дан 
чиқарилди.

Муҳтожликдан меҳнат афзал 

“Жасорат” медали ҳамда “Ўзбекистон Республикаси Конституциясига 30 
йил” кўкрак нишони соҳиби Илҳом Ориповни Жондор туманида жуда яхши 
танишади.

Тикувчилик касби орқасидан ҳурмат ва иззатга эришган қаҳрамонимиз 
узоқ йиллардан буён эркаклар учун костюм-шим тикиш билан шуғулланиб келяпти. 
Илҳом аканинг бир қизи бўлиб, у ҳам отасининг касбини қунт билан ўрганяпти.

— Ўзимни, имконияти чекланган деб ҳисобламайман, — дейди Илҳом ака.  — 
Аксинча, тикувчиликка қизиққаним сабаб имкониятларимдан тўлақонли  фойдаланиб 
келяпман. Керак бўлса, тўрт мучаси соғ одамлардан кўра кўпроқ даромадга эгаман.

Муҳтожлик ва боқимандаликдан кўра, ҳаракат ва меҳнатни муҳим деб билган 
қаҳрамонимизнинг ҳаёт йўли бошқалар учун ибрат бўлиши шак-шубҳасиз.

Миграциядан тадбиркорлик сари
 

Оғабек Остонов Жондор 
туманида истиқомат қилади. 27 
ёшни қаршилаган йигит 2018 

йилда чет давлатдан қайтгач, ўзи орзу 
қилганидек тадбиркорликка қўл
урди.

Ажратилган 70 млн. сўм 
миқдоридаги имтиёзли кредит билан 
иссиқхона фаолиятини бошлаган 
Оғабекнинг ишлари юришиб кетди. 
Аввал 1-2 сотих ер майдонига 
бодринг, помидор экиш билан 
бошланган фаолият бугунги кунда 
50 сотих ер майдонида қулупнай 
етиштиришгача бўлган жараёнга етиб 
келди.

Ташаббускорлиги ва 
интилувчанлиги сабаб Оғабек жорий 
йилда юртбошимиз томонидан 
"Келажак бунёдкори" медали билан 
тақдирланди.

Аввал иш қидириб чет элга кетган 
қаҳрамонимиз ҳозирда 7 нафар 
хотин-қизни иш билан таъминлаган. 
Йиллик даромади 70-80 млн. сўмни 
ташкил этади.

2 ёшдан 4 ёшгача бўлган 
болаларнинг тўртдан уч қисми — 
тахминан 300 миллион нафари уйда 
ўз қаровчилари томонидан руҳий 
тазйиқ ёки жисмоний жазони бошдан 
кечиради.

Мавжуд маълумотларга кўра, 30 
та мамлакатда бир ёшли болаларнинг 
тахминан 10 тадан 6 таси мунтазам 
равишда зўравонликка асосланган 
тарбия асосида вояга етмоқда. Ҳар 

Салоҳиддин САЪДУЛЛАЕВ,
Миробод туманидаги
“Мовароуннаҳр”,
“Билимдон”ва “Баёт”
маҳаллалари ижтимоий ходими. 

Ижтимоий ҳимояга муҳтож хона-
донларга кирганда, бу жиҳат анча қўл 
келади. Ўзи кўнгли кемтик, турмуши 
оғир одамга дабдурустдан ҳар турли 
саволлар бериш ярамайди. Аввал ои-
ласидаги муҳит, шарт-шароитни ўрга-
ниш зарур. Қолаверса, ўша кишининг 
ўрнига ўзимизни қўйиб қўрамиз. Ичини 
қандай ғам тирнаётганини ҳис қилган-
дан кейингина суҳбатдан бир натижа 
чиқиши мумкин. 

Учта маҳалла ҳудудида истиқо-
мат қиладиган 280 нафардан кўпроқ 
ногиронлиги бўлган фуқаролар билан 
ишлашда, аввало, уларнинг эҳтиёжла-
рини ўрганамиз. Қандай ёрдам кўр-
сатилса, яшаш шароити яхшиланади. 
Протез-ортопедия мосламалари ва ре-
абилитация қилишнинг техник восита-
лари заруратидан келиб чиқиб тақдим 
этилмоқда. Шу кунга қадар 25 нафар 
фуқарога 3 та арава, кўзи ожизлар учун 

2025 йил 1 январдан:
— кам таъминланган оилалар болалари 

учун нафақа ва моддий ёрдам олаётган 
оилаларнинг расмий банд бўлмаган 
аъзолари ишга жойлашганда, ўзини 
ўзи банд қилганда ёки тадбиркорлик 
фаолиятини йўлга қўйганда ушбу 
нафақа ва моддий ёрдамни уларнинг 
муддати тугагунга қадар, бироқ 6 ойдан 
кўп бўлмаган муддатга тўлаш давом 
эттирилади;

— меҳнатга ҳақ тўлашнинг энг кам 
миқдорининг 1,5 бараваридан кам 
бўлмаган ойлик иш ҳақи тўланган ҳолда 

Сўнгги вақтларда болаларга нисбатан содир этилаётган зўравонликлар сони ошиб бормоқда. Ҳар йили 
камида бир миллиард бола зўравонликка дуч келмоқда. Бу дунё болаларининг ярмини ташкил қилади.

етти дақиқада бир ўсмир зўравонлик 
оқибатида вафот этади.

Ногиронлиги бўлган болалар 
соғлом болаларга қараганда 
зўравонликни бошдан кечириш 
эҳтимоли деярли тўрт баробар 
юқори. Мактаб ёшидаги болаларнинг 
ярми — 732 миллион нафари 
мактабда жисмоний жазо тўлиқ 
тақиқланмаган мамлакатларда 
яшайди.

ишга жойлашган Камбағал оилалар 
реестрига киритилган оила аъзоси учун 
ижтимоий солиқ уч йил давомида 1 фоиз 
ставкада тўланади;

— камбағал оилаларга кўмак чоралари 
ижтимоий шартнома асосида меҳнатга 
лаёқатли оила аъзоларининг бандлигини 
таъминлаш, ўз томорқасидан самарали 
фойдаланиш (экин экиш), оила аъзолари, шу 
жумладан, фарзандларининг билим олиши, 
касб-ҳунар ва хорижий тилларни ўрганиши 
ҳамда соғлиғини назоратга олиши, уй-
жойини озода тутиши каби шартлар 
инобатга олинган ҳолда кўрсатилади.

2024 йил
1 декабрдан "маҳалла 
еттилиги" камбағал 
оилаларнинг 
ижтимоий шароити 
ва камбағалликка 
тушиш сабабларини 
ўрганиш натижасида 
Ижтимоий ҳимоя 
миллий агентлиги 
Камбағал оилалар 
реестрини 
шакллантиради.

Инсон яшагани, турли вазият ва ҳолатларни кўргани сайин 
тажрибаси ортиб, ўзи учун хулосалар чиқариб бораверар экан. 
Айниқса, биз маҳалла ходимлари доимий одамлар орасида юриб, 
уларнинг дарду ташвишини тинглаб, ҳар куни бир янги нарса 
ўрганамиз. Бора-бора кимнинг нима демоқчи эканини қарашидан 
тушунадиган бўлиб қоларкан киши.

ҳасса, овозли танометр каби керакли 
нарсалар тақдим этилди.  

Мурожаатлар ва ўрганишлар нати-
жасида 25 та кейс очиб, фуқароларнинг 
ҳолатидан келиб чиқиб хизмат кўрса-
тилди. Хусусан, битта ажралиш ёқасида 
турган оила билан анча вақт ишлашга 
тўғри келди. Ўзи турмуш қурганига кўп 
бўлмаган, лекин эр-хотин ўзаро келиша 
олмайди. Ўртада 2 нафар гўдак сарсон. 
Уларнинг биттасида ногиронлиги бўлиб, 
ривожланишдан ортда қолган. Шунга 
қарамасдан ота фарзандларининг мод-
дий таъминотига бефарқ. Аёлнинг руҳий 
ҳолати яхши эмас. Ёрдам бериш мақса-
дида она-болаларни 6 ой муддатга “Она 
уйи”га жойлаштирдик. Ҳозир аёл касб 
ўрганяпти. Шу билан бирга, фарзан-
ди учун керакли тиббий муолажалар 
кўрсатиляпти. Масаланинг ачинарли 
томони шундаки, “маҳалла еттилиги” 
қанча ҳаракат қилмасин, бу оилани 
яраштиришнинг имкони бўлмаяпти. Ин-
сонлар бир-бирини тушунмаса, уларни 
келиштириш анча мушкул кечаркан.  

Ёши 60 га яқинлашиб қолган аёл 
бундан бир неча йил аввал турмуш 
ўртоғи билан ажрашиб, битта қизи 

билан бирга қолади. Ёнида жигарбанди 
бўлгани учун ҳаёт қийинчиликларини 
осонроқ енгиб ўтаётган эди. Лекин 5 
йил аввал фарзанди бахтсиз ҳодиса 
туфайли вафот этади. Тақдирнинг бу 
зарбаси кўзи ожиз бўлган аёлга дунё-
ларни янада қоронғу қилиб юборди. 
Ҳозир унинг ёлғизлигини билдирмаслик 
мақсадида тез-тез ҳолидан хабар олиб 
турамиз. Уй юмушлари, бозорликлари-
ни қилиб беришда кўмаклашиш учун 
ижтимоий ходим ассистенти бирикти-
рилган.      	

Ҳудудимизда шу каби яна 7 нафар 
якка-ёлғизлар истиқомат қилади. Ҳар 
бирига ҳолатидан келиб чиққан ҳолда 
хизматлар кўрсатиб келинмоқда. Доим 
уйига борадиган бўлсак, қўлини дуога 
очиб, юртимизга тинчлик, халқимизга 
фаровонлик, ишимизга унум ва барака 
сўрайди. Уларнинг кўнглидаги хотир-
жамлик, қалбан яқинликни ҳис қилиб, 
ич-ичимиздан хурсанд бўламиз.    

“Баёт” маҳалласида 560 та хонадон 
мавжуд. Ўзи кичкина ҳудуд бўлишига 
қарамай, 212 нафар I ва II гуруҳ ноги-
ронлиги бўлган фуқаролар истиқомат 
қилади.  Аҳолининг кўпчилик қисмини 
кўзи ожизлар ташкил этади. Шунга 
кўра, кўчалар, савдо шоҳобчалари ва 
бошқа хизмат кўрсатиш муассасалари 
уларнинг юриши учун мослаштирилган. 
Одамлар кўриш имкони бўлмаса-да, 
ҳаракат қилиш ва олға интилишдан тўх-
таб қолмаган. Ҳаммасининг ўз олдига 
қўйган орзулари бисёр. Олий таълим 
соҳасида ишлайдиган, кўзи ожизларга 
дарс берадиган зиёли инсонлар анча-
гина. Қолаверса, маҳалладаги ишлаб 
чиқариш корхонасида 60 нафарга яқин 
ногиронлиги бўлган кишиларнинг банд-
лиги таъминланган.  

Меҳнат қилган инсон борки, олдига 
мақсад қўяди. Йилдан-йилга кўпроқ 
ютуқларга эришиш учун интилади. 
Шу орқали жамият ривожига муносиб 
ҳиссасини қўшиб боради. Ногиронлиги 
бўла туриб, бир жойда тўхтаб қолмаган 
бундай инсонларнинг матонат ва иро-
дасига қойил қолмасликнинг иложи йўқ. 

Бугун юртимизда ижтимоий 
ҳимояга муҳтож аҳоли қатлами ҳар 
жиҳатдан қўллаб-қувватланмоқда. Бу 
ишларнинг мантиқий давоми сифатида 
бир таклифни илгари сурмоқчи эдим. 
Кўпчилик учун нафақа ва моддий 
ёрдамларни пластик картага тушириб 
олиш анча қулай. Лекин баъзан нақд 
пулга ҳам эҳтиёж туғилиб қолади. 
Айтмоқчи бўлганим, кам таъминланган 
ва ногиронлиги бўлган фуқаролардан 
пулларини нақдлаштиришда фоиз 
ушлаб қолинмаса, яхши бўларди. 
5-10 минг сўм ҳам ҳарна-да, бирор 
камчилигини битириб олиши мумкин. 
Қолаверса, бу кичик эътибор билан 
қанчадан-қанча кўнгилларни шод этган 
бўлардик.



ТАЭКВОНДО WТF бўйича 
ёшлар ўртасидаги жаҳон 
чемпионатида Ўзбекистон 
1 та олтин ва 1 та бронза 
медалига сазовор бўлди.

Футзал бўйича Ўзбекистон 
терма жамоаси бош 
мураббийи ХОСЕ 
ВЕНАНСИО ЛОПЕС терма 
жамоани тарк этди.

Карлар халқаро шахмат 
қўмитаси (ICCD) раҳбари 
Тошкентда ўтадиган 
“ТОШКЕНТ ОПЕН II” 
халқаро турнирида 
қатнашади.

Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри
Буюк Турон кўчаси 41-уй.

Муассис: «MAHALLA DAVRIY 
NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
6 700 нусхада чоп этилди.
Буюртма №: Г-920

Газета таҳририят компьютер 
марказида саҳифаланди ва
офсет усулида босилди.

Аёл муштумзўрлик

“Иш к̨изг-ин, буюртма кўп,
х̨атто улгурмаяпмиз”

Аввало, аёлни тинглайдиган инсон керакАввало, аёлни тинглайдиган инсон керак

Ишга 
олмасангиз 
жазоланасиз

Ўсмирларни 
ижтимоий 
тармоқ 
тўридан ким 
қутқаради?

БИЛАСИЗМИ?

ТАЖРИБА

МАНЗАРА

МУАММО

Гулшода ИБРОҲИМОВА,
журналист.

— Овсинларим билан бир 
ҳовлида турамиз, — дейди 
Санобар Асадова. — Биз 
фарзандлар тарбияси, ошхона 
ва уй юмушлари билан банд эдик. 
Ҳеч биримиз даромадли фаолият 
билан шуғулланмасдик. Маҳалла 
ва банк ходимлари бир неча 
маротаба уйимизга келиб, бизнес 
лойиҳалар таклиф қилишди. 

Муяссар МАМАДИЕВА,
Денов туманидаги “Чоргул” 
маҳалласи хотин-қизлар фаоли. 

Ҳудудимизда истиқомат қиладиган 
2 000 нафар хотин-қизнинг ҳар бири 
бахтли яшашини истайман. Бунинг 
учун уларга барча шароитларни яратиб 
бериш мақсадида тинимсиз ҳаракат 
қиляпмиз. Янги оила қурган келинлар 
ва қайноналар билан тез-тез учрашиб, 
давра суҳбатлари ўтказиш анъанага 
айланган. Турли масалалар бўйича 
фикр-мулоҳазалар алмашамиз. Нуроний 
онахонлар ҳаётий тажрибалари билан 
ўртоқлашади.  Берилган тавсия ва 
кўрсатилган йўл-йўриқлар аста-секин ўз 
натижасини кўрсатмоқда. Хусусан, жорий 
йилда бирорта оилавий ажралиш қайд 
этилмади. Жиноятчилик ҳамда тазйиқ 
ва зўравонлик содир бўлмади. “Оқила 
аёллар” ҳаракати аъзолари кўмагида 4 та 
оилани яраштиришга эришдик. 

Қайсидир оилада келишмовчилик юзага келгани ҳақида хабар топишим билан кундузими ёки кечаси, 
муаммони ҳал қилишга шошиламан. Ўз вақтида ечим топилмаган муаммо кейинчалик илдиз отиб, янада 
жиддий тус олиши мумкин. Ҳаттоки, жиноятга йўл очмаслигига ҳеч ким кафил бўлолмайди.

Бир хонадонда эркак ишлаш учун 
хорижга кетади. Келин 4 нафар фарзанди, 
қайнона ва қайнотаси билан бирга 
қолади. Аввалига тинч-хотиржам яшаб 
келаётган эди. Лекин аёлнинг тоби қочиб, 
вазият бироз кескинлашади. Ўртада пайдо 
бўлган тушунмовчилик сабаб келин ота 
уйига кетиб қолади. Уларни муросага 
келтириш мақсадида турмуш ўртоғи 
билан қўнғироқлашдик. У чет элдан 
қайтиб келиб, ҳаммасини ҳал қилди. 
Ҳозир эр-хотин бирга томорқасига ишлов 
бериб, даромад топишни бошлаган.   

Аёлнинг рўзғори бут, фарзандлари 
соғлом ва атрофидагилар меҳрибон 
бўлса, унга бундан ортиқ ҳеч нарса 
керак эмас. Шу маънода ишлаш истагида 
бўлганларга бўш ўринларни тавсия 
қиляпмиз. Тадбиркорликни бошлашни 
ният қилганларга субсидия ва кредитлар 
ажратилмоқда.   

Гулсара Холмаматова Мономарказда 
тикувчилик бўйича таҳсил олиб, 2 йил

дан буён шу соҳада фаолият юритиб 
келмоқда. Маҳалла ажратиб берган 
кичикроқ бир хонада 2 нафар шогирди 
ҳамда 4 нафар ходими билан бир-
биридан бежирим кийимлар тикишяпти. 
У ердан келин сарпо, парда ва кўрпа-
тўшаклар тиктиришни истаганлар қадами 
узилмайди. Қўл ҳақи 50-60 минг сўмдан 
бошланади. Чеварнинг кунлик даромади 
энг камида 100  минг сўмни ташкил 
этади.

Жорий йилда тикувчиликка иқтидори 
бўлган яна 7 нафар хотин-қизга субсидия 
асосида тикув машиналари берилди. 
Ҳозир ҳаммаси ўз устида ишлаб, янгича 
усулдаги кийимлар яратяпти. 	

Саодат Юсупова маҳалла тавсияси 
билан 15 миллион сўм имтиёзли кредит 
олиб, битта қорамол, иккита қўй ва 
ўнтадан кўпроқ товуқ сотиб олди. Акалари 
аввал чорвачилик билан шуғуллангани 
учун бу борада озми-кўпми тажрибага 
эга. Бошлаган ишини иштиёқ билан 

давом эттиряпти. Энди фаолиятини янада 
кенгайтиришни режалаштириб турибди.

Кузатувларимга асосланиб айтишим 
мумкинки, бугун тадбиркорликка қўл 
ураётганларнинг барчаси ижобий 
натижаларга эришмоқда. Сабаби уларга 
яратиб берилаётган шароитлар етарли. 
Давлат хотин-қизларни ҳар жиҳатдан 
қўллаб-қувватламоқда. Аста-секин ўз 
йўлини топаётган аёллар жамиятнинг 
фаол аъзосига айланмоқда.   

Жорий йилда “Аёллар дафтари”га 
киритилган 64 нафар хотин-қизнинг 
44 нафарини ишсизлар ташкил этарди. 
Уларнинг 1 нафари давлат корхонасида 
иш бошлаган бўлса, 7 киши ўзини ўзи 
банд қилди. 5 нафар опа-сингилларимиз 
5 миллион сўмдан берилган кредитдан 
унумли фойдаланиб, томорқасида 
сабзавот маҳсулотлари етиштиришни 
йўлга қўйди.

Зилола Ҳайитова 33 миллион сўм 
кредит билан ҳовлисида 8 сотихли 
иссиқхона қурди. Мана, икки йилдан буён 
бодринг етиштириб, яхшига даромад 
топяпти. Бу йилдан бошлаб қишки 
помидор кўчатларини ҳам экиб кўрмоқчи. 
Гулчиликка қизиқиши баланд бўлганидан 
бу соҳада ҳам ўзини синаб кўриш 
ниятида.

Президентнинг 2024 йил 23 
сентябрдаги “Камбағалликдан 
фаровонлик сари» дастурини амалга 
ошириш бўйича биринчи навбатдаги 
чора-тадбирлар тўғрисида”ги 
қарорининг 6-иловасида Вазирлар 
Маҳкамаси, Ижтимоий ҳимоя миллий 
агентлиги, вазирлик ва идораларнинг 
штат бирликларига киритилаётган 
ўзгартиришларда 3 686 нафар 
маҳалладаги хотин-қизлар фаоли 
қисқартирилиши белгиланган. Лекин 
маҳалла идорасига кўпинча аёллар 
мурожаат қилиб келишади. Шу боис 
хотин-қизлар фаоли “еттилик” билан 
барча масалаларда ҳамкорлик қилиши 
зарур. Шу маънода ушбу лавозимнинг 
қисқартирилмаслигини истардим. 
Бир нафар ходим 2-3 та маҳалланинг 
муаммоларини ҳал қилишга улгуриши 
қийин. Аёлларга эса уларни тинглайдиган, 
дардларини бемалол, тортинмасдан айта 
оладиган бир инсон керак.

Бухоро шаҳридаги “Ҳавзи Нав” маҳалласида 1 342 нафар хотин-қиз 
истиқомат қилади. Улар касаначилик, ҳунармандчилик,  тадбиркорлик 
каби 18 та йўналишда фаолият юритиб, ўз оиласига моддий даромад 
келтирмоқда. Йил бошидан буён маҳалладаги 35 нафар хотин-қизга 
700 миллион сўмга яқин имтиёзли кредитлар ажратилган бўлиб, улар 
уйдан чиқмай туриб, тадбиркорик ишини бошлашга эришган. Шулардан 
бири Санобар Асадова оила аъзолари билан бирга давлатимиз яратиб 
бераётган имтиёз ва имкониятлардан оқилона фойдаланиб, оиласининг 
турмуш фаровонлигини яхшилашга ҳисса қўшмоқда.

Қонунчиликка кўра, 
ҳомиладорлиги ёки 
фарзанди борлиги билан 
боғлиқ сабабларга кўра 
ишга қабул қилишни 
рад этиш ёки меҳнатга 
ҳақ тўлаш миқдорини 
камайтириш тақиқланади.
 

Аёлнинг ҳомиладорлиги 
ёки шахсни ёш болани 
парвариш қилаётганини 
била туриб, уни ишга 

олишдан ғайриқонуний равишда 
бош тортиш ёки ишдан бўшатиш, 
қуйидаги жазо чораларидан бири 
қўлланилишига сабаб бўлади:  
  БҲМнинг 25 бараваригача 

миқдорда (9 млн. 375 минг 
сўмгача) жарима; 
  3 йилгача муайян ҳуқуқдан 

маҳрум қилиш;
  3 йилгача ахлоқ тузатиш 

ишлари билан жазоланади.

Жаҳон соғлиқни сақлаш 
ташкилоти янги асрдаги 
глобал муаммо — 
ижтимоий тармоқлар ва 
компьютер ўйинларига 
қарамлик оқибатлари 
ҳақида ҳисобот эълон 
қилди. 

Унда қайд этилишича, ушбу 
муаммо туфайли дунё 
бўйича ҳар ўн ўсмирдан 
бири психологик 

қийинчиликларга дуч келмоқда. 
ЖССТнинг Европа минтақавий 

бюроси маълумотларига кўра, 
ана шу ўғил-қизлар ўртасида 
ижтимоий тармоқларга қарамлик 
даражаси 2018 йили 7 фоизни 
ташкил этган бўлса, 2022 йилда 
бу кўрсаткич 11 фоизга ошган. 

“Ўсмирларнинг 12 фоизи 
руҳияти ва хулқ-атворига салбий 
таъсир кўрсатувчи дастурий 
ўйинлар таъсирига тушиб қолгани 
жиддий хавотир уйғотади”, — 
дейилади ҳисоботда.

Мазкур хулосаларни олиш 
учун 2022 йили Европа, Марказий 
Осиё давлатлари ва Канадани 
қамраб олган 44 мамлакатда 11, 
13 ва 15 ёшли 280 мингга яқин 
ёшлар ўртасида ижтимоий сўров 
ўтказилган. 

Маълум бўлишича, мазкур 
қатламнинг 11 фоизи ижтимоий 
тармоқларга қарам бўлиб қолган. 
Бу ҳолат қизларда (13 фоиз) ўғил 
болаларга (9 фоиз) нисбатан 
кўпроқ. Компьютер ўйинларига 
боғланиб қолиш ҳолати эса ўғил 
болаларда (16 фоиз) қизларга (7 
фоиз) нисбатан юқори.

Шундан келиб чиқиб, 
экспертлар муаммонинг олдини 
олиш учун зарур чора-тадбирлар 
кўриш юзасидан ҳукуматларга 
тегишли тавсиялар берди. 

Соғлиқни сақлаш вазирлиги
матбуот хизмати.

Улар орасида тўтиқушлар 
парвариши ҳақидаги ғоя 
маъқул бўлиб, бугунги кунда шу 
соҳанинг ортидан яхшигина 
даромад келяпти. Йил бошида 
ажратилган имтиёзли кредитга 
эга бўлиб, фаолиятимизни 
янада кенгайтирдик. 
Тўтиқушларимизнинг бир жуфти 
150 000 сўм. Бир ойда 30-40 
жуфт тўтиқуш сота оламиз.

Мазкур хонадонга қўшни 
бўлган уйда яшовчи Олия 

Шукурова ҳам  бундан икки 
йил олдин субсидия асосида 
тикув машинаси олиб, фаолият 
бошлаган эди. Келинларининг 
тикиш-бичиш ишларига иштиёқи 
борлигини кўргач, 100 миллион 
сўм имтиёзли кредит олиб, иш 
кўламини оширди. Қўшимча  10 
нафар ишчи ўринлари яратишга 
эришди. Иш қизғин, буюртма 
кўп, ҳатто улгурмаяпмиз, дейди 
тадбиркор.

Мазкур маҳала хотин-қиз-
лар фаоли Нодира Болтаева 
бизга кун давомида ҳамроҳлик 
қилди. Ҳудуддаги янгиланишлар, 
ўзгаришлар, айниқса опа-син-
гилларимиз бандлиги, улар учун 
яратилаётган шароитлар ҳақида 
тўлиб-тошиб гапириб берди.

— Маҳалламизда 526 та 
хонадон бўлса, ҳаммаси маълум 
бир касб ёки ҳунар тури билан 
шуғулланади, — дейди “Ҳавзи 
нав” маҳалласи хотин-қизлар 
фаоли Нодира Болтаева. – 
Ҳатто бир хонадонда 5-6 
та йўналишда фаолият олиб 
бораётган тадбиркор хотин-
қизлар бор. Бугун биз маҳалламиз 
аёлларининг кўзларида 
ҳаётдан розиликни кўряпмиз. 
Тадбиркорлик фаолиятини 
бошлаш натижасида ўзига 
бўлган ишончи ортди. Бу, аввало, 
Президентимизнинг хотин-
қизларга яратиб бераётган 
имкониятлари натижаси, деб 
биламан. Ҳудудимизда бирорта 
ишсиз хотин-қиз қолмади. Энди 
аёлларимиз фаолиятини янада 

кенгайтириш, ўз маҳсулоти учун 
янги бозорлар топишга, янги 
иш ўринлари яратишга ҳаракат 
қилишяпти.

Хотин-қизларнинг 
тадбиркорлигини йўлга қўйиш 
ва ривожлантиришни қўллаб-
қувватлаш борасидаги ишларни 
янада юқори босқичга кўтариш, 
жойларда, айниқса, чекка 

ҳудудларда тадбиркор аёллар 
сафини кенгайтириш, уларнинг 
самарали фаолият юритиши учун 
зарур шарт-шароитлар, қўшимча 
имкониятлар яратиб бериш 
бугунги куннинг энг долзарб 
масалаларидан бирига айланган. 
Умид қиламизки, бу,  албатта, 
ўзининг ижобий натижасини 
кўрсатади.

Ҳеч биримиз даромадли фаолият билан шуғулланмасдик.


